
“Markaziy Osiyo – Koreya Respublikasi” sammiti muvaffaQiyatli Hamkorlik 
sur’atini yanada yuQori sifat bosQichiga kO‘tarish uchun poydevor bO‘ladi

Davomi 2-betda

Oʻzbekiston Respublikasi Prezidenti Shavkat Mirziyoyev Koreya Respublikasi Prezidenti Li Chje Myonning 
taklifiga binoan 13-16-sentabr kunlari davlat tashrifi bilan ushbu mamlakatda boʻldi.

O‘ZBEKISTON RESPUBLIKASI PREZIDENTI SHAVKAT MIRZIYOYEVNING 
BIRINCHI “MARKAZIY OSIYO – KOREYa RESPUBLIKASI” SAMMITIDAGI NUTQI

Hurmatli Li Chje Myon Janobi Oliylari!
Hurmatli delegatsiyalar rahbarlari!
Goʻzal Seul shahrida yana bir bor boʻlib 

turganimdan gʻoyat mamnunman. Ushbu 
megapolisga tashrif buyurar ekanman, uning 
jadal taraqqiyoti va betakror qiyofasi meni 
har safar hayratga soladi.

Koreya Respublikasi Prezidenti Li Chje 
Myon Janobi Oliylariga tarixdagi birinchi 
“Markaziy Osiyo — Koreya Respublikasi” 
sammiti yuksak darajada tashkil etilgani va 
samimiy mehmondoʻstlik uchun bildirilgan 
minnatdorlik soʻzlariga qoʻshilaman.

Ushbu noyob hamkorlik platformasining 
muhimligi haqida bildirilgan fikrlarni toʻliq 
qoʻllab-quvvatlayman.

Koreya Respublikasi strategik jihatdan 
uzoqni koʻzlab ish tuta olishini namoyish etgan 
holda, Markaziy Osiyo timsolida yaqin va oʻzaro 
manfaatli sheriklik uchun ulkan salohiyatni 
2007-yildayoq birinchilardan boʻlib koʻrdi.

Mamlakatlarimiz oʻrtasidagi munosa
batlar teng huquqlilik va oʻzaro hurmat 
asosida barpo etilmoqda. Hamkorligimizning 
maqsadlari mutlaqo ochiq, pragmatik va 
bunyodkorlik xususiyatiga ega.

Biz Koreya tomonining 
mamlakatlarimizni sanoatlashtirish, 
infratuzilmani modernizatsiya qilish va 
barqaror rivojlanish uchun mustahkam 
poydevor yaratishga qoʻshayotgan salmoqli 
hissasini samimiy qadrlaymiz.

Muhtaram Prezident Janoblari, 
Oʻzbekiston Koreya yarimorolida tinchlik va 
barqarorlik oʻrnatish borasida olib borayotgan 
siyosatingizni qatʼiy qoʻllab-quvvatlaydi.

Bizning mustahkam aloqalarimizning 
ildizlari uzoq asrlarga borib taqaladi. Ular 
Buyuk ipak yoʻlidagi karvon yoʻllaridan 
boshlanadi. Ushbu mustahkam doʻstlik 
zamirida nafaqat oʻzaro manfaat, balki 
maʼnaviy-axloqiy qardoshlik ham mujassam.

Keksa avlodga chuqur hurmat, halol 
mehnatni qadrlash, ona zaminga mehr va 
sadoqat kabi asosiy hayotiy qadriyatlar 
xalqlarimiz uchun birdek yaqindir.

Koʻp millatli Markaziy Osiyo oilasining 
ajralmas qismiga aylangan koreys diasporasi 

xalqlarimizning birdamligi va oʻzaro hurmat-
ehtiromining yorqin ramzidir.

Hurmatli sammit ishtirokchilari!
Bizning bugungi kundagi asosiy 

vazifamiz faqat hamkorlik boʻyicha 
erishilgan surʼatni saqlab qolish emas, 
balki bu muvaffaqiyatlarni yanada yuqori 
sifat bilan oldinga borishning poydevoriga 
aylantirishdan iborat.

Markaziy Osiyo jahon bozorlaridagi 
beqarorlikka qaramasdan, 6 foizdan ziyod 
oʻsish surʼatlarini namoyish etmoqda. 
Umumiy yalpi ichki mahsulot hajmi 500 mil
liard dollardan oshdi.

Sakson million nafardan ortiq aholiga 
ega boʻlgan mamlakatlarimiz ishonch bilan 
Yevroosiyoning “barqarorlik mintaqasi” 
va “global bogʻliqlik markazi”ga aylanib 
bormoqda.

Oʻz navbatida, Koreya Respublikasi 
zamonaviy texnologiyalar, innovatsiya 
va ilm-fanga asoslangan ishlab chiqarish 
sohasida dunyodagi yetakchi davlatlardan 
biri hisoblanadi.

Ishonchim komilki, ushbu ikki qudratli 
salohiyatning qoʻshilishi biz uchun oʻzaro 
manfaatli hamkorlikni oʻrnatish borasida 
yangi ufqlar ochadi.

Hurmatli hamkasblar!
Bugun sizlar ilgari surgan barcha tashab

buslarni qoʻllab-quvvatlagan holda, men 
hamkorlikning beshta strategik yoʻnalishi 
boʻyicha takliflarimizni bildirmoqchiman.

Birinchi yoʻnalish hamkorligimizni 
rejalashtirishning uzoq muddatli ufqlarini 
shakllantirishni qamrab oladi.

Bugungi zamonaviy dunyodagi global 
oʻzgarishlar surʼati davlatlarning unga 
moslashish imkoniyatidan tobora ilgarilab 
ketmoqda. Sunʼiy intellekt mehnat bozori 
va butun boshli sanoat tarmoqlarini 
oʻzgartirmoqda. Iqlim va suv bilan bogʻliq 
xavf-xatarlar kelgusi bir necha oʻn yillik
lar uchun moʻljallangan yechimlarni ishlab 
chiqishni talab qiladi. Taʼlim, infratuzilma, 
texnologiya va inson

kapitaliga nisbatan yangi talablar paydo 
boʻlmoqda.

Bunday sharoitda voqealar rivojini 
chuqur anglash, taraqqiyot borasida paydo 
boʻlayotgan imkoniyatlarni oʻz vaqtida 
aniqlash va ularni amalga oshirish uchun 
sharoit yaratish qobiliyati hal qiluvchi 
ahamiyat kasb etadi.

Ana shu tahdidlarga javoban “Markaziy 
Osiyo — Koreya Respublikasi: jadal 
rivojlanish yoʻlidagi hamkorlik” deb 
nomlangan uzoq muddatli konseptual 
qarashni ishlab chiqishni taklif qilamiz. 
Uning bosh maqsadi — kelajakda 
mamlakatlarimizga qanday kompetensiyalar, 
ishlab chiqarish quvvatlari, infratuzilma, 
kadrlar va mutaxassislar kerak boʻlishini 
oldindan belgilab olishdir.

Ushbu hujjatdagi vazifalarni amalga oshirish 
uchun Jadal rivojlanish loyihalari portfelini 
shakllantirish muhim deb hisoblaymiz. Unga 
mamlakatlarimiz uchun yangi oʻsish manbalari 
va uzoq muddatli imkoniyatlarni yaratishga qodir 
boʻlgan, katta burilish yasaydigan tashabbuslar 
kiritilishi kerak.

Raqamli kelajak xavfsizligini taʼminlash 
masalasi ham umumiy eʼtiborimiz 
markazida boʻlishi lozim. Kibertahdidlarni 
barvaqt aniqlash va ularning oldini olish 
mexanizmlarini yaratish borasida saʼy-
harakatlarni birlashtirish oʻta muhim deb 
hisoblaymiz.

Bunday munosabatlar natijasida bizning 
hamkorligimiz yagona strategik yondashuv va 
ertangi kunimizning ustuvor yoʻnalishlaridan 
kelib chiqqan holda barpo etiladi.

Ikkinchi soha bizning savdo-iqtisodiy 
va investitsiyaviy imkoniyatlarimizni yagona 
biznes mantigʻi doirasida birlashtirishga 
qaratilgan.

Bugungi kunda Markaziy Osiyo faqat 
xomashyo yetkazib beradigan mintaqa 
emas. Mamlakatlarimiz innovatsion va 
texnologik hamkorlik uchun imkoniyatlarni 
kengaytirgan holda, qoʻshimcha qiymatning 
global zanjirlariga faol qoʻshilmoqda.

Bizning mintaqamiz savdo boʻyicha 
xavf-xatar zonalaridan tashqarida joylashgan 
ishlab chiqarish maydonlariga ega ekani va 
mahsulotlarga talab tez oʻsib borayotgani 

bilan Koreya Respublikasi uchun Yevro
osiyodagi almashtirib boʻlmaydigan 
hamkorga aylanishi mumkin.

Biz sanoat va savdo vazirlari uchrashuvlari 
platformasini yaratish toʻgʻrisidagi 
tashabbusni toʻliq qoʻllab-quvvatlaymiz. 
Ushbu muvofiqlashtiruvchi mexanizmning 
taʼsis etilishi oʻzaro savdoni sezilarli darajada 
koʻpaytirish uchun birgalikda samarali 
yechimlarni topish imkonini beradi.

Toʻsiqlarni bartaraf etish, sertifikatlash 
boʻyicha tartib-taomillarni va mahsulotlarning 
mahalliy savdo platformalariga oʻzaro kirib 
borishini soddalashtirish yuzasidan taʼsirchan 
chora-tadbirlarni koʻrish muhimdir.

Aminmanki, ushbu qadamlar bizga 
ulkan, ammo toʻliq erishsa boʻladigan 
maqsadni amalga oshirish — 2030-yilga 
borib mintaqamiz mamlakatlarining Koreya 
bilan savdo aylanmasini 20 milliard dollarga 
yetkazish imkonini beradi.

Sanoat kooperatsiyasi va investitsiyaviy 
hamkorlikni kengaytirish doirasida 
Oʻzbekistonda “Markaziy Osiyo — Koreya” 
sanoat-texnologiya parkini joylashtirishga 
tayyormiz. Ushbu park mintaqa bozori uchun 
innovatsion ishlab chiqarish bazasi boʻlib 
xizmat qilishi mumkin.

Birgalikdagi saʼy-harakatlarni avto
komponentlar, elektrotexnika, mashinasozlik, 
farmatsevtika va kimyo sanoati mahsulotlarini 
ishlab chiqarishga qaratish taklif etiladi.

Bundan tashqari, mamlakatlarimiz 
hududlari oʻrtasida toʻgʻridan toʻgʻri sheriklik 
aloqalarini yoʻlga qoʻyishni iqtisodiy 
hamkorlikning muhim harakatlantiruvchi 
kuchi deb hisoblaymiz.

Kelgusi yili Samarqandda boʻlib 
oʻtadigan Markaziy Osiyo va Koreya 
uchinchi hududlararo forumida barcha 
mamlakatlardan mahalliy hokimlik va biznes 
vakillarini koʻrishdan mamnun boʻlamiz.

Uchinchi yoʻnalish nodir minerallar 
sohasidagi hamkorlikda yangi sahifa 
ochishga qaratilgan.

Bu yoʻnalish Markaziy Osiyo va Koreya 
oʻrtasida strategik manfaatlarning noyob 
uygʻunligini yaratadi. Ushbu qimmatbaho 

xomashyoga boʻlgan talab tez oʻsib 
borayotgani va uning Markaziy Osiyodagi 
ulkan zaxiralarini hisobga olgan holda, 
mintaqa jahon bozorida yetakchi yetkazib 
beruvchilardan biriga aylanishga qodir. Bu 
borada Koreyaning ilgʻor texnologiyalari va 
kapitali hal qiluvchi rol oʻynashi mumkin.

Shu munosabat bilan biz nodir 
minerallar boʻyicha Mintaqaviy 
investitsiyaviy alyansni tashkil etishni 
taklif etamiz. Mazkur tashabbus mintaqada 
ishlab chiqarishning barcha bosqichlari 
— geologiya-qidiruv va qazib olishdan 
tortib, xomashyoni chuqur qayta ishlash 
hamda yuqori qoʻshilgan qiymatga ega 
mahsulotlar ishlab chiqarishgacha boʻlgan 
jarayonlarni qamrab oladigan yirik sanoat 
klasterlarini tashkil etishga qaratilgan.

Hamkorligimizning toʻrtinchi yoʻnalishi 
“yashil” taraqqiyot va iqlim oʻzgarishiga 
moslashish ehtiyojlaridan kelib chiqadi.

Koreya, Parij kelishuvi doirasida, xorijiy 
mamlakatlarda iqlimga oid loyihalarni 
amalga oshirishni maqsad qilgan, bizning 
mintaqamiz esa “yashil” investitsiyalar 
uchun qulay sharoitlar yaratish va ishonchli 
platforma boʻlishga tayyor.

Ushbu imkoniyatlarni birlashtirish 
maqsadida Markaziy Osiyo va Koreya oʻrtasida 
iqlim va uglerod hamkorligi boʻyicha formatni 
ishga tushirishni taklif etamiz.

Biz iqlim, energetik oʻtish va havo sifati 
boʻyicha qoʻshma tashabbusni olqishlaymiz. 
Umid qilamizki, bu Koreya texnologiyalari 
transferiga, shuningdek, Markaziy Osiyo 
mamlakatlarining davriy va kam uglerodli 
iqtisodiyotga muvaffaqiyatli oʻtishiga 
yordam beradi.

Beshinchi yoʻnalish fundamental 
ahamiyatga ega boʻlib, yosh avlod 
salohiyatini roʻyobga chiqarish boʻyicha 
birgalikda ishlashni nazarda tutadi.

Markaziy Osiyo — alohida demografik 
energiyaga ega boʻlgan mintaqa boʻlib, 
aholisining yarmidan koʻpini 30 yoshgacha 
boʻlgan yoshlar tashkil etadi. Aynan yosh 
avlod mamlakatlarimizning raqobatbar
doshligini belgilaydi.

Biz muhandislik, texnologiya va raqamli 
sohalardagi mutaxassislarga talab ortib 
borayotgan vaziyatga duch kelmoqdamiz.

Biz uchun yosh avlod kelgusida ilgʻor 
bilimlar, koʻnikmalar va xalqaro tajribadan 
foydalanish imkoniga ega boʻlgan holda, 
zamonaviy texnologik iqtisodiyotning bir 
qismiga aylanishi juda muhimdir.

Shu munosabat bilan inson kapitalini 
rivojlantirish sohasida uzoq muddatli 
hamkorlikni shakllantirishni taklif etamiz. Bu 
hamkorlik “buyurtma — oʻqitish — bandlik” 
degan aniq tamoyilga asoslanishi kerak.

Biz istiqbolni Koreya biznesining kadr
larga boʻlgan ehtiyojlarini mintaqamizning 
taʼlim sohasidagi salohiyati bilan bevosita 
bogʻlashda koʻrmoqdamiz. Bunday 
yondashuv koʻplab isteʼdodli yoshlar uchun 
kasbiy rivojlanish uchun yoʻl ochadi va 
qoʻshma loyihalarimiz boʻyicha yuqori 
malakali mutaxassislar tayyorlashni 
kafolatlaydi.

Ayniqsa, sunʼiy intellekt texnologiyalarini 
birgalikda ishlab chiqish va joriy etish, 
mintaqada keng qamrovli texnologik baza va 
koʻnikmalarni yaratishda yoshlarning alohida 
oʻrni va roliga talab katta.

Prezident Li Chje Myon Janobi 
Oliylarining “Oʻxshashi yoʻq Koreya” 
doktrinasini ushbu keng koʻlamli jarayon 
uchun Markaziy Osiyodagi asosiy tayanch 
maydonlardan biriga aylantirishni taklif 
etamiz.

Qadrli doʻstlar!
Biz birgalikdagi saʼy-harakatlarimiz 

bilan hamkorligimizni kengaytira olamiz, uni 
yangi loyihalar bilan toʻldirib, mavjud ulkan 
salohiyatdan mamlakatlarimiz va xalqlarimiz 
manfaatlari yoʻlida foydalana olamiz deb 
ishonaman.

Soʻzimning yakunida Oʻzbekiston 
kelgusi yilda Koreya Respublikasi bilan 
diplomatik munosabatlar oʻrnatilganining 
35 yilligi va koreys diasporasining 
mintaqamizda yashay boshlaganining 90 
yilligiga bagʻishlangan bayram tadbirlarini 
eng yuqori darajada oʻtkazishga tayyor 
ekanini taʼkidlamoqchiman.

Davlatimiz rahbari 16-sentabr kuni 
Seul shahrida birinchi “Markaziy Osiyo — 
Koreya Respublikasi” sammitida ishtirok 
etdi.

Koreya Respublikasi Prezidenti Li 
Chje Myon raisligida oʻtkazilgan tadbirda 

Qozogʻiston Respublikasi Prezidenti 
Qosim-Jomart Toqayev, Qirgʻiz Respublikasi 
Prezidenti Sadir Japarov, Tojikiston 
Respublikasi Prezidenti Emomali Rahmon 
va Turkmaniston Prezidenti Serdar 
Berdimuhamedov ham qatnashdi.

Kun tartibiga muvofiq, Markaziy 
Osiyo davlatlari va Koreya 
Respublikasi oʻrtasida xavfsizlik, 
bir-birini toʻldirib turadigan amaliy 
hamkorlik, gumanitar almashinuvlar 
kabi ustuvor yoʻnalishlarda oʻzaro 

manfaatli hamkorlikni kengaytirish 
istiqbollari muhokama qilindi.

Oʻzbekiston Prezidenti oʻz nutqida 
Koreya Respublikasi strategik jihatdan 
uzoqni koʻzlab ish tuta olishini namoyish 
etgan holda, Markaziy Osiyo timsolida 
yaqin va oʻzaro manfaatli sheriklik 
uchun ulkan salohiyatni 2007-yildayoq 
birinchilardan boʻlib koʻrganini taʼkidladi.

— Biz Koreya tomonining 
mamlakatlarimizni sanoatlashtirish, 
infratuzilmani modernizatsiya qilish va 
barqaror rivojlanish uchun mustahkam 
poydevor yaratishga qoʻshayotgan 
salmoqli hissasini samimiy qadrlaymiz, — 
dedi Shavkat Mirziyoyev.

Ushbu mustahkam aloqalarning 
ildizlari uzoq asrlarga borib taqaladi — ular 
Buyuk ipak yoʻlidagi karvon yoʻllaridan 
boshlangan. Mustahkam doʻstlik zamirida 
hayotiy qadriyatlarimizning mushtarakligi 
— keksa avlodga chuqur hurmat, halol 
mehnatni qadrlash, ona zaminga mehr va 
sadoqat kabi asosiy hayotiy qadriyatlar 
mujassam.

— Koʻp millatli Markaziy Osiyo 
oilasining ajralmas qismiga aylangan 
koreys diasporasi xalqlarimizning 
birdamligi va oʻzaro hurmat-ehtiromining 
yorqin ramzidir, — deya taʼkidladi 
Prezidentimiz.

Bugungi kundagi asosiy vazifa nafaqat 
hamkorlik boʻyicha erishilgan surʼatni 
saqlab qolish, balki bu muvaffaqiyatlarni 
rivojlanishga yanada jadal tus berish uchun 
poydevorga aylantirishdan iborat ekani 
taʼkidlandi.

Markaziy Osiyo va Koreya 
Respublikasining qudratli salohiyatlarining 
qoʻshilishi oʻzaro manfaatli hamkorlikni 
oʻrnatish borasida yangi ufqlarni ochadi.

Shu munosabat bilan Oʻzbekiston 
Prezidenti hamkorlikning beshta strategik 
yoʻnalishi boʻyicha takliflarni ilgari surdi.

Birinchi yoʻnalish hamkorlikni 
rejalashtirishning uzoq muddatli ufqlarini 
shakllantirishni qamrab oladi.

— Bugungi zamonaviy dunyodagi 
global oʻzgarishlar surʼati davlatlarning 
unga moslashish imkoniyatidan tobora 
ilgarilab ketmoqda. Sunʼiy intellekt mehnat 
bozori va butun boshli sanoat tarmoqlarini 
oʻzgartirmoqda. Iqlim va suv bilan bogʻliq 
xavf-xatarlar kelgusi bir necha oʻn yilliklar 
uchun moʻljallangan yechimlarni ishlab 
chiqishni talab qiladi. Taʼlim, infratuzilma, 
texnologiya va inson kapitaliga nisbatan 
yangi talablar paydo boʻlmoqda, — dedi 
davlatimiz rahbari.

Ushbu tahdidlarga javoban “Markaziy 
Osiyo — Koreya Respublikasi: jadal 
rivojlanish yoʻlidagi hamkorlik” deb 
nomlangan uzoq muddatli konseptual 
qarashni ishlab chiqish taklif etildi.

Kibertahdidlarni barvaqt aniqlash 
va ularning oldini olish mexanizmlarini 
yaratish borasida saʼy-harakatlarni 
birlashtirish orqali raqamli kelajak 
xavfsizligini taʼminlash masalasi ham 
umumiy eʼtibor markazida boʻlishi lozim.

Ikkinchi soha savdo-iqtisodiy va 
investitsiyaviy imkoniyatlarni yagona 
biznes mantigʻi doirasida birlashtirishga 
qaratilgan.

— Bugungi kunda Markaziy Osiyo 
faqat xomashyo yetkazib beradigan 
mintaqa emas. Mamlakatlarimiz 
innovatsion va texnologik hamkorlik 
uchun imkoniyatlarni kengaytirgan holda, 
qoʻshimcha qiymatning global zanjirlariga 
faol qoʻshilmoqda, — deya taʼkidladi 
davlatimiz rahbari.

Sanoat va savdo vazirlari uchrashuvlari 
platformasini yaratish tashabbusi qoʻllab-
quvvatlandi. Ushbu muvofiqlashtiruvchi 
mexanizmning taʼsis etilishi oʻzaro 
savdoni sezilarli darajada koʻpaytirish 
uchun birgalikda samarali yechimlarni 
topish hamda 2030-yilga borib, mintaqa 
mamlakatlari va Koreya oʻrtasidagi tovar 
ayirboshlash hajmini 20 milliard dollarga 
yetkazish imkonini beradi.

Sanoat kooperatsiyasi va investitsiyaviy 
hamkorlikni kengaytirish doirasida 
mintaqa bozori uchun innovatsion ishlab 
chiqarish bazasi boʻlib xizmat qiladigan 
“Markaziy Osiyo — Koreya” sanoat-
texnologik parkini Oʻzbekistonda tashkil 
etishga tayyorlik bildirildi.

Mamlakatlar hududlari oʻrtasida 
toʻgʻridan toʻgʻri sheriklik aloqalarining 
yoʻlga qoʻyilishi iqtisodiy hamkorlikning 
muhim harakatlantiruvchi kuchi ekani va 
bunga kelgusi yili Samarqandda boʻlib 
oʻtadigan Markaziy Osiyo va Koreya 
uchinchi hududlararo forumida barcha 
mamlakatlardan mahalliy hokimlik va 
biznes vakillari ishtirok etishi orqali 
erishish mumkinligi koʻrsatib oʻtildi.

YANGI O‘ZBEKISTON
Mamlakatimiz yetakchisi biznes sammit ishtirokchilarini samimiy qutlab, 

“Markaziy Osiyo — Koreya Respublikasi” formati bugun sifat jihatidan yangi 
bosqichga koʻtarilayotganini mamnuniyat bilan qayd etdi.

Soʻnggi yillarda Oʻzbekistonning 
tashqi iqtisodiy siyosatida 

asosiy eʼtibor hamkorlikni 
oddiy savdo munosabatlaridan 

yuqori texnologiya, investitsiya, 
sanoat kooperatsiyasi va inson 

kapitaliga tayangan uzoq 
muddatli sheriklik darajasiga 
olib chiqishga qaratilmoqda.

Tashrif davomida Oʻzbekiston rahbari 
Prezident Li Chje Myon, mamlakatning boshqa 
rasmiylari, Janubiy Koreya biznes doiralari 
yetakchilari bilan ikki tomonlama uchrashuvlar 
va biznes forum doirasida samarali muzokaralar 
oʻtkazdi.

Faol muloqotlar davomida sunʼiy intellekt, 
muhim minerallar, temir yoʻl transporti va boshqa 
yoʻnalishlardagi hamkorlik boʻyicha salmoqli 
hujjatlar toʻplami imzolandi.

Oʻzbekiston yetakchisi “C5+1” doirasidagi 
hamkorlikning yangi bosqichini belgilab bergan, 
davlat rahbarlari darajasidagi “Markaziy Osiyo 
— Koreya Respublikasi” birinchi sammitida 
ishtirok etdi va muhim tashabbuslarni ilgari 
surdi.

Seuldagi muloqotlarning samarali natijalari 
turli mamlakatlarning yetakchi ekspertlari 
eʼtiborini tortdi.

Karlos Uriarte Sanches,
Ispaniyadagi Pan-Yevropa ittifoqi 

prezidenti, professor:
— Seulda boʻlib oʻtgan oliy darajadagi 

muzokaralar va erishilgan kelishuvlar Oʻzbekiston 
va Janubiy Koreya oʻrtasidagi strategik sheriklikni 
yanada mustahkamladi.

Oʻzbekiston va Janubiy Koreyani bogʻlab 
turgan yuksak siyosiy ishonch va oʻzaro 
hurmatni alohida taʼkidlashni istardim. Bugungi 
kunda aynan shu mustahkam poydevor asosida 
ikki davlatning uzoq muddatli manfaatlariga 
javob beradigan strategik hamkorlikning yangi 
yoʻnalishlari shakllanmoqda.

Janubiy Koreyaning ilgʻor texnologiyalari va 
Oʻzbekistonning sanoat salohiyatiga asoslangan 
innovatsion va texnologik alyansni shakllantirish 
tashabbusiga alohida ahamiyat qarataman.

O‘ZBEKISTON PREZIDENTINING JANUBIY KOREYAGA DAVLAT TASHRIFI 
IKKI TOMONLAMA MUNOSABATLAR DOIRASIDAN ANCHA KENG

Oʻzbekiston — Janubiy Koreya munosabatlari 
jadal rivoji nafaqat ikki mamlakat xalqlari, 
balki xalqaro hamjamiyatda ham qiziqish 
uygʻotdi. Oʻzbekistonning xalqaro hamkorlikni 
kengaytirish, investitsiya jalb etish va zamonaviy 
texnologiyalarni rivojlantirish borasidagi 
muvaffaqiyatli tajribasi eʼtirofga loyiq.

Erishilgan kelishuvlar amaliyotga izchil tatbiq 
etilib, Oʻzbekiston — Janubiy Koreya strategik 
sherikligi yanada yuqori bosqichga koʻtarilishiga 
ishonaman.

Aleksandra Perminova,
Rossiya Fanlar akademiyasi Xitoy va 

zamonaviy Osiyo instituti Markaziy Osiyo 
tadqiqotlari markazi rahbari, siyosatshunoslik 
fanlari nomzodi:

— Oʻzbekiston Prezidenti Shavkat 
Mirziyoyevning Koreya Respublikasiga davlat 
tashrifi Toshkentning texnologik va sarmoyaviy 
hamkorlik doirasini kengaytirayotganidan dalolat 
bermoqda.

Oʻzbekistonda bugungi kunda Janubiy Koreya 
kapitali ishtirokidagi 700 tadan ortiq korxona 
faoliyat yuritmoqda. Shu maʼnoda aytish mumkinki, 
Seulga tashrif sanoatni modernizatsiya qilish uchun 
yangi texnologiya, uskuna va sarmoyalar jalb etish 
imkonini beradi. Tashrif arafasida qariyb 12 milliard 
dollarlik loyihalar toʻplami tayyorlandi.

Janubiy Koreya bozori uchun Oʻzbekiston 
ichida ishlab chiqarishni yoʻlga qoʻyadigan loyihalar 
katta qiziqish uygʻotadi. Mahalliylashtirish, 
xomashyoni qayta ishlash, qoʻshma korxonalar va 
mashinasozlikni rivojlantirish mamlakatning oʻz 
sanoat bazasini mustahkamlaydi va uning barcha 
anʼanaviy iqtisodiy hamkorlari bilan kooperatsiya 
imkoniyatlarini kengaytiradi.

Mehmet Sayfettin Erol,
Anqara inqiroz va siyosatni oʻrganish 

markazi (ANKASAM) raisi, professor:

— Bugungi kunda Oʻzbekiston — 
Janubiy Koreya munosabatlarini faqat 
savdo, investitsiyalar yoki alohida iqtisodiy 
loyihalar bilan cheklash kerak emas. 
Ikki davlat oʻrtasida texnologiya, sanoat, 
taʼlim, kadrlar tayyorlash va iqtisodiy 
hamkorlikning yangi yoʻnalishlarini qamrab 
olgan bir-biriga nisbatan katta qiziqish 
shakllanmoqda.

Oʻzbekiston Koreya Respublikasining 
mintaqadagi eng muhim hamkorlaridan biridir. 
Mamlakat katta ichki bozor, oʻsib borayotgan 
sanoat sektori va yosh aholiga ega. Qolaversa, 
Toshkent investitsiyalar bilan birga texnologiyalar, 
bilim va amaliy tajribani oʻzlashtirishdan 
manfaatdor.

Men iqtisodiy hamkorlik mazmuni 
oʻzgarishiga eʼtibor qaratgan boʻlardim. 
Gap tobora koʻproq sunʼiy intellekt, raqamli 
texnologiyalar, zamonaviy ishlab chiqarishlar, 
kasbiy taʼlim va mutaxassislar tayyorlash haqida 
bormoqda.

Oʻzbekiston bugungi kunda koʻplab 
oʻxshash vazifalarni hal etmoqda — sanoatni 
modernizatsiya qilmoqda, raqamli iqtisodiyotni 
rivojlantirmoqda, xorijiy kompaniyalar bilan 
hamkorlikni kengaytirmoqda. Shu bois, Janubiy 
Koreya tajribasi Toshkent uchun nafaqat 
investitsiyaviy, balki texnologik jihatdan ham 
qiziqish uygʻotadi.

Shu oʻrinda sodir boʻlayotgan voqealarni 
baholashni faqat Oʻzbekiston — Janubiy 
Koreya munosabatlari bilan cheklamagan 
boʻlardim. Markaziy Osiyoga keng nazar 
tashlaydigan boʻlsak, deyarli barcha yirik 
iqtisodiy markazlar tomonidan mintaqaga 
qiziqish ortib borayotgani ayon boʻladi. 
AQSH, Xitoy, Yevropa Ittifoqi, Rossiya, 
Turkiya, Janubiy Koreya, koʻrfaz mamlakatlari 
va boshqa davlatlar bu yerda hamkorlik uchun 
yangi resurs izlamoqda.

Markaziy Osiyo davlatlarining oʻzi uchun bu 
yangi imkoniyatlar yaratadi. Bu yerda mintaqa 
mamlakatlari oʻrtasidagi aloqalarni mustahkamlash 
va qoʻshma tashabbuslarini rivojlantirishni izchil 
yoqlab kelayotgan Oʻzbekiston rahbarining rolini 
alohida taʼkidlagan boʻlardim.

Shavkat Mirziyoyev rahbarligida Toshkent 
mintaqaviy yaqinlashuvni, savdo, transport 
aloqalari va iqtisodiy hamkorlikni kengaytirishni 
faol qoʻllab-quvvatlamoqda. Bu mintaqa 
mamlakatlariga oʻz manfaatlarini yanada yaqinroq 
muvofiqlashtirish va tashqi hamkorlar bilan 
munosabatlarda pozitsiyalarini mustahkamlashga 
yordam beradi.

Aynan shu yaqinlashuv fonida “Markaziy 
Osiyo — Koreya Respublikasi” birinchi sammitini 
yangi bosqichning boshlanishi deb bilaman. 
Yetakchilar darajasida bunday uchrashuv 
oʻtkazilishi Janubiy Koreya va Markaziy Osiyo 
oʻrtasidagi munosabatlar yanada tizimli tus 
olayotganidan dalolat beradi.

Mintaqa mamlakatlari bu yerda umumiy 
iqtisodiy manfaatlarga ega va Seul bilan uzoq 
muddatli hamkorlikdan manfaatdor makon sifatida 
namoyon boʻlayotgani oʻta muhimdir.

Rahmon Oʻlmasov,
Rossiya — Tojikiston (Slavyan) universiteti 

professori:

— “Markaziy Osiyo — Koreya Respub
likasi” davlat rahbarlari darajasidagi birinchi 
sammit Janubiy Koreyaning mintaqamizdagi 
beshta davlat bilan hamkorligini yangi 
bosqichga olib chiqmoqda. Ushbu jarayonda 
Oʻzbekiston Janubiy Koreya strategiyasida 
alohida oʻrin tutadi.

Oʻzbekiston va Janubiy Koreya 
oʻrtasidagi hamkorlik sanoat, transport, 
raqamli texnologiyalar, resurslarni qazib 
olish va taʼlim yoʻnalishlarini qamrab 
oladi. Sammit arafasida mamlakatlar 13 ta 
hamkorlik hujjati, jumladan, sunʼiy intellekt, 
muhim minerallar va temir yoʻl transporti 
sohalaridagi kelishuvlarni imzoladi.

Oʻzbekiston Prezidenti Janubiy Koreya bilan 
birgalikda iqtisodiy va texnologik aloqalarni 
yanada kengaytirish uchun asos boʻlishi mumkin 
boʻlgan “Yangi ipak yoʻli”ni barpo etish taklifini 
ilgari surdi.

Zamonaviy korxonalarni tashkil etish, 
xomashyoni qayta ishlash, energetika, 
raqamlashtirish va kasb-hunar taʼlimini rivoj
lantirishga Janubiy Koreya sarmoyalarini jalb 
etish istiqbolli muhim yoʻnalishlardan biri 
boʻlib qolmoqda. Oʻzbekiston uchun bu, asosan, 
xomashyo eksport qilishdan yuqori qoʻshimcha 
qiymatli mahsulotlarni ishlab chiqarish va 
eksport qilishga oʻtish vazifasi sharoitida juda 
dolzarbdir.

Kadrlar salohiyatini rivojlantirish 
ham muhim ahamiyatga ega. Janubiy 
Koreya bilan taʼlim, kasbiy tayyorgarlik va 
akademik almashinuv sohasidagi hamkorlik 
iqtisodiyotning zamonaviy tarmoqlarida talab 
yuqori boʻlgan mutaxassislarni tayyorlash 
imkonini kengaytirishga xizmat qiladi.

Markaziy Osiyo mamlakatlari uchun 
Janubiy Koreya tajribasi nafaqat investitsiya
lar, balki texnologiyalarni joriy etish, sanoatni 
rivojlantirish va malakali ish oʻrinlarini yaratish 
nuqtayi nazaridan ham muhim. Shu bilan birga, 
Janubiy Koreyaga mehnat migratsiyasi mahalliy 
bozor talablari, jumladan, kasbiy tayyorgarlik, 
til bilish va viza shartlariga javob berishni talab 
qiladi.

Seul sammiti Markaziy Osiyo 
iqtisodiyotini yanada diversifikatsiyalashda 
muhim ahamiyatga ega. Mintaqa 
uchun Janubiy Koreya bilan hamkorlik 
investitsiyalar va texnologiyalarni jalb 
qilish imkoniyatini yaratadi, Janubiy 
Koreya tomoni esa resurslar, energetika va 
yangi bozorlardan manfaatdor.

Oʻzbekiston uchun ushbu hamkorlikning 
amaliy natijasi sunʼiy intellekt va transport 
sohasidagi qoʻshma loyihalardan tortib, sanoatni 
rivojlantirish, kadrlar tayyorlash va xomashyoni 
qayta ishlashgacha boʻlgan yoʻnalishlarda 
erishilgan kelishuvlarni roʻyobga chiqarishdir.

Emin Gʻaribli,
Ozarbayjon davlat iqtisodiyot universiteti 

dotsenti, iqtisodiyot fanlari nomzodi:
— Oʻzbekiston Prezidenti Shavkat 

Mirziyoyevning Janubiy Koreyaga davlat tashrifi 
ikki tomonlama munosabatlarni rivojlantirishda 
muhim ahamiyat kasb etadi.

Soʻnggi yillarda Oʻzbekistonning xalqaro 
iqtisodiy hamkorlik yoʻnalishi oʻzgardi: eʼtibor 
alohida savdo shartnomalaridan uzoq muddatli 
investitsiyalar, texnologik hamkorlik, ishlab 
chiqarishni mahalliylashtirish va mamlakatni 
global zanjirlarga qoʻshishga qaratilmoqda.

Shu nuqtayi nazardan, Koreya 
Respublikasiga tashrif iqtisodiyotni 
kengaytirishda alohida rol oʻynaydi. 
Oʻzbekiston uchun Janubiy Koreyaning 
investitsiyalar, zamonaviy texnologiyalar, 
sanoat kompetensiyalari, ishlab chiqarishni 
mahalliylashtirish va malakali kadrlar 
tayyorlash borasidagi tajribasi muhimdir.

Bugungi kunda Oʻzbekistonda Janubiy 
Koreya kapitali ishtirokida 700 taga yaqin korxona 
faoliyat yuritmoqda, oʻzlashtirilgan investitsiyalar 
hajmi esa 8 milliard dollardan oshdi.

Fikrimcha, navbatdagi bosqich Oʻzbekis
tonda yuqori texnologiyali qoʻshma 
ishlab chiqarish loyihalarini tashkil etish 
bilan bogʻliq boʻladi. Ayniqsa, raqamli 
texnologiyalar va sunʼiy intellekt, elektronika, 
mashinasozlik, “yashil” energetika, kimyo 
sanoati va zamonaviy infratuzilma istiqbolli 
soha sanaladi.

Bu mahalliy ishlab chiqaruvchilarni 
rivojlantirish, malakali ish oʻrinlari yaratish va 
Oʻzbekiston korxonalarini global ishlab chiqarish 
zanjirlariga bosqichma-bosqich kiritish imkonini 
beradi.

Davlat rahbarlari darajasidagi “Markaziy 
Osiyo — Koreya Respublikasi” birinchi 
sammiti oʻtkazilishi tashrifga alohida ahamiyat 
bagʻishlaydi. Formatning oliy siyosiy darajaga 
koʻtarilishi uzoq muddatli strategik sheriklik 
uchun zamin yaratadi.

85 milliondan ortiq aholi, salmoqli 
resurslar va oʻsib borayotgan transport oʻzaro 
bogʻliqligiga ega Markaziy Osiyo Janubiy 
Koreya uchun istiqbolli iqtisodiy makonga 
aylanmoqda.

Shu bois, Prezident Shavkat Mirziyoyevning 
Koreya Respublikasiga tashrifiga nafaqat 
Oʻzbekiston va Janubiy Koreya munosabatlarining 
muhim bosqichi, balki butun Markaziy Osiyo 
uchun yangi imkoniyat yaratadigan voqea sifatida 
qarash lozim.

“Dunyo” AA

Xorijlik ekspertlar Oʻzbekiston yetakchisining Seuldagi uchrashuvlari 
yakunlari haqida fikr-mulohazalarini bildirmoqda. 
Oʻzbekiston Prezidenti Shavkat Mirziyoyev 13-16-sentabr kunlari davlat 
tashrifi bilan Koreya Respublikasida boʻldi.

“Markaziy Osiyo – Koreya Respublikasi” sammiti muvaffaQiyatli Hamkorlik 
sur’atini yanada yuQori sifat bosQichiga kO‘tarish uchun poydevor bO‘ladi

Uchinchi yoʻnalish nodir minerallar 
sohasidagi hamkorlikda yangi sahifa 
ochishga qaratilgan.

— Ushbu qimmatbaho xomashyoga 
boʻlgan talab tez oʻsib borayotgani 
va uning Markaziy Osiyodagi ulkan 
zaxiralarini hisobga olgan holda, mintaqa 
jahon bozorida yetakchi yetkazib 
beruvchilardan biriga aylanishga qodir, — 
dedi Oʻzbekiston yetakchisi.

Shu bois, mintaqada ishlab 
chiqarishning barcha bosqichlari — 
geologiya-qidiruv va qazib olishdan tortib, 
xomashyoni chuqur qayta ishlash hamda 
yuqori qoʻshilgan qiymatga ega mahsulotlar 
ishlab chiqarishgacha boʻlgan jarayonlarni 
qamrab oladigan yirik sanoat klasterlarini 
tashkil etish maqsadida nodir  minerallar 
boʻyicha Mintaqaviy investitsiyaviy 
alyansni shakllantirish taklif etildi.

Hamkorlikning toʻrtinchi yoʻnalishi 
“yashil” taraqqiyot va iqlim oʻzgarishiga 
moslashish ehtiyojlaridan kelib chiqadi.

Iqtisodiyotlarimizdagi bir-birini 
toʻldirib turuvchi imkoniyatlarni 
birlashtirish maqsadida Markaziy Osiyo 
va Koreya oʻrtasida iqlim va uglerod 
hamkorligi boʻyicha formatni ishga 
tushirish taklif etildi.

Beshinchi yoʻnalish yosh avlod 
salohiyatini roʻyobga chiqarish boʻyicha 
birgalikda ishlashni nazarda tutadi.

Markaziy Osiyo — alohida 
demografik energiyaga ega 
boʻlgan mintaqa boʻlib, 
aholisining yarmidan koʻpini 
30 yoshgacha boʻlgan yoshlar 
tashkil etadi.

— Biz uchun yosh avlod kelgusida 
ilgʻor bilimlar, koʻnikmalar va xalqaro 
tajribadan foydalanish imkoniga ega 

boʻlgan holda, zamonaviy texnologik 
iqtisodiyotning bir qismiga aylanishi juda 
muhim, — dedi mamlakatimiz yetakchisi.

Shu munosabat bilan inson kapitalini 
rivojlantirish sohasida uzoq muddatli 
hamkorlikni shakllantirish taklif etildi. 
Ushbu hamkorlik “buyurtma — oʻqitish — 
bandlik” degan aniq tamoyilga asoslanishi 
kerak.

Ayniqsa, sunʼiy intellekt texnolo
giyalarini birgalikda ishlab chiqish va 
joriy etishda yoshlarning tutgan oʻrni 
juda muhim. Shu bois, Prezident Li Chje 
Myonning “Oʻxshashi yoʻq Koreya” 
doktrinasini ushbu keng koʻlamli jarayon 
uchun Markaziy Osiyodagi asosiy tayanch 
maydonlardan biriga aylantirish taklif 
etildi.

Yakunda Oʻzbekiston kelgusi yilda 
Koreya Respublikasi bilan diplomatik 
munosabatlar oʻrnatilganining 35 yilligi 
va koreys diasporasining mintaqamizda 
yashay boshlaganining 90 yilligiga 
bagʻishlangan bayram tadbirlarini eng 
yuqori darajada oʻtkazishga tayyor ekani 
taʼkidlandi.

Sammitda boshqa yetakchilar ham 
soʻzga chiqdi. Tadbir yakunlari boʻyicha 
Seul deklaratsiyasi hamda hamkorlikning 
ustuvor yoʻnalishlariga taalluqli boshqa 
qator hujjatlar qabul qilindi.

Shu kuni Oʻzbekiston Respublikasi 
Prezidenti Shavkat Mirziyoyev 
birinchi “Markaziy Osiyo — Koreya 
Respublikasi” biznes sammitida ham 
ishtirok etdi.

Tadbirda Koreya Respublikasi 
Prezidenti Li Chje Myon, Qozogʻiston 
Respublikasi Prezidenti Qosim-
Jomart Toqayev, Qirgʻiz Respublikasi 
Prezidenti Sadir Japarov, Tojikiston 
Respublikasi Prezidenti Emomali 
Rahmon hamda Turkmaniston 

Prezidenti Serdar Berdimuhamedov 
ham qatnashdilar.

Mamlakatimiz yetakchisi biznes 
sammit ishtirokchilarini samimiy qutlab, 
“Markaziy Osiyo — Koreya Respublikasi” 
formati bugun sifat jihatidan yangi 
bosqichga koʻtarilayotganini mamnuniyat 
bilan qayd etdi.

Davlatimiz rahbari 
hamkorlikni mamlakatlar 
salohiyatining bir-birini 
toʻldirishi tamoyili 
asosida yoʻlga qoʻyishni 
taklif etdi. Bunda koreys 
kompaniyalari Markaziy 
Osiyoni 80 milliondan ortiq 
aholiga, oʻsib borayotgan 
talabga hamda katta 
resurs, energetika va inson 
salohiyatiga ega yagona 
imkoniyatlar makoni sifatida 
qabul qilishi muhimligi 
taʼkidlandi.

Har bir mamlakatning xomashyo 
bazasidan kelib chiqib, Markaziy Osiyoda 
sanoat kooperatsiyasini rivojlantirish 
va toʻliq ishlab chiqarish zanjirlarini 
yaratishga alohida eʼtibor qaratildi. 
Masalan, Oʻzbekistonning mineral-
xomashyo bazasi kamida 3 trillion dollarga 
baholanmoqda.

Nodir minerallar sohasida yaqin yillarda 
umumiy qiymati 4 milliard dollardan ortiq 
boʻlgan 120 ta loyihani amalga oshirish 
koʻzda tutilgan.

Mintaqaning resurs bazasini 
Koreyaning moliyaviy va texnologik 
imkoniyatlari bilan birlashtirib, asosiy 
eʼtiborni xomashyo eksportidan koʻra 
uni chuqur qayta ishlash va tayyor yuqori 

texnologik mahsulotlar ishlab chiqarishga 
qaratish taklif etildi.

Qoʻshma tadqiqotlar oʻtkazish, ilgʻor 
texnologiyalarni joriy etish va kadrlar 
tayyorlash muhim yoʻnalish sifatida 
belgilandi. Mamlakatlarimizga Koreya 
kompaniyalari, universitetlari va tadqiqot 
markazlarini jalb etib, intellektual 
mulk huquqi bilan himoyalangan yangi 
mahsulotlarni ishlab chiqish uchun yagona 
hamkorlik tizimini yaratish taklif qilindi.

Sunʼiy intellektga alohida eʼtibor 
qaratildi. U besh yil davomida har bir 
mamlakat iqtisodiyotida kamida 10 
milliard dollarlik qoʻshilgan qiymat 
yaratish imkonini beradi. Shu maqsadda 
Qoraqalpogʻistonda sunʼiy intellekt data-
markazlari uchun keng imtiyozlarga ega 
xab tashkil etildi. Koreys kompaniyalari 
ushbu sohaga investitsiya kiritishga taklif 
qilindi.

Yarimoʻtkazgichlar va mikroelektronika 
ishlab chiqarishda hamkorlikning 
istiqbolli ekani qayd etildi. Nurafshon 
shahridagi Kelajak texnologiyalari 
markazi negizida yarimoʻtkazgichlar, 
sanoat mikroelektronikasi va yangi 
materiallarni loyihalash hamda sinovdan 
oʻtkazish boʻyicha qoʻshma markaz tashkil 
etilmoqda.

Oʻzbekiston Koreya va Markaziy 
Osiyo kompaniyalarining ilmiy-tadqiqot 
boʻlinmalari hamda laboratoriyalarini 
joylashtirish uchun sharoit yaratishga tayyor.

Biotexnologiyalar va farmatsevtikani 
rivojlantirishda katta salohiyat mavjud. 
Oʻzbekistonda dori vositalari va tibbiy 
buyumlar bozori hajmi 3 milliard dollarga 
yetdi. Tadqiqotlar, klinik baza va ishlab 
chiqarishni birlashtiruvchi biofarmatsevtika 
klasterini tashkil etish taklif qilindi.

Bunda asosiy eʼtibor mutaxassislar 
tayyorlashga, jumladan, mintaqa miqyosida 

muhandislarni oʻqitish va ularning Koreya 
laboratoriyalari hamda ilgʻor korxonalarida 
stajirovka oʻtashini tashkil etish boʻyicha 
yagona dasturni yoʻlga qoʻyishga qaratildi.

Koreys kompaniyalari misni 
qayta ishlash, elektrotexnika 
uskunalarini ishlab chiqarish, 
avtomobil va elektromobil 
sanoati uchun butlovchi 
qismlarni mahalliylashtirish, 
robototexnika va 
avtomatlashtirish, 
biotexnologiyalar 
va farmatsevtika, 
gidroenergetika, energiyani 
saqlash tizimlari, energetika 
tarmoqlarini modernizatsiya 
qilish, shuningdek, transport 
va shahar infratuzilmasini 
rivojlantirish boʻyicha 
loyihalarni amalga oshirishga 
taklif etildi.

Prezident Shavkat Mirziyoyev rafiqasi 
bilan birga birinchi “Markaziy Osiyo — 
Koreya Respublikasi” sammiti munosabati 
bilan tashkil etilgan rasmiy qabulda ishtirok 
etdi.

Tadbirda Koreya Respublikasi 
Prezidenti hamda Markaziy Osiyo 
davlatlari rahbarlari ham qatnashdi.

Eʼtiborli jihati, oliy martabali 
mehmonlar uchun tayyorlangan madaniy 
dasturda yurtimiz sanʼat ustalari ham 
ishtirok etdi.

Shu bilan Oʻzbekiston Respublikasi 
Prezidenti Shavkat Mirziyoyevning 
Koreya Respublikasiga davlat tashrifi 
yakunlandi.

OʻzA

Ijtimoiy-maʼnaviy tadqiqotlar 

instituti tadqiqotchisi

Aktam HAITOV, 
Oliy Majlis Qonunchilik palatasi 

fraksiya rahbari

NIGOHYANGI O‘ZBEKISTON
Prezidentimiz bilan qoʻl berib koʻrishish men uchun alohida ahamiyatga ega boʻlib, 

uchrashuvdan katta kuch, gʻayrat va shijoat oldim. Davlatimiz rahbarining “Biz sizlarni 
kutamiz, albatta, yurtga qaytinglar” degan soʻzlari menda katta taassurot qoldirdi.

“Dunyo” axborot agentligi muxbiri davlatimiz 
rahbari bilan suhbatlashgan yurtdoshlarimizning 
fikr-mulohazalari bilan qiziqdi.

Lobar Zoirova,
“Sookmyung” ayollar universiteti 

magistranti:
— Qarshi shahrida tugʻilganman. Hozirda 

Oʻzbekistonning Koreya Respublikasidagi 
elchixonasi koʻmagida ushbu mamlakatdagi 
oʻzbek xotin-qizlarini birlashtiruvchi “Opa-
singillar” jamoasini boshqarib kelyapman.

Prezidentimiz Shavkat Mirziyoyev bilan yuzma-
yuz uchrashuv menda unutilmas taassurotlar bilan 
yodda qoladigan voqea boʻldi. Davlatimiz rahbari 
bilan qoʻl berib salomlashish, u kishining fikr-
mulohazalarini tinglash men uchun katta sharaf.

Uchrashuv davomida Prezidentimiz xorijda 
taʼlim olayotgan yoshlarning bilim va tajribasini 
Oʻzbekiston taraqqiyoti uchun muhim resurs 
sifatida koʻrishini taʼkidladi. Yoshlarning oʻz 
mutaxassisligi boʻyicha Vatanga qaytib, munosib 
faoliyat yuritishi uchun zarur sharoit va yangi 
ish oʻrinlarini yaratish borasidagi saʼy-harakatlar 
haqida fikr bildirdi.

Muloqot davomida davlatimiz rahbari bizning 
fikr va takliflarimizni diqqat bilan tingladi. 
Bildirilgan takliflar yuzasidan shu yerning 
oʻzida tegishli yechim va topshiriqlar berilgani 
muloqotning amaliy ruhda kechganini koʻrsatdi.

Bu jarayon bizga oʻz fikrimizni erkin 
bildirish, takliflarimiz bilan faol ishtirok etish va 
mamlakatimiz rivojiga daxldorlik hissini yanada 
chuqurroq anglash imkonini berdi.

Uchrashuvdan xulosam shu boʻldiki, xorijda 
taʼlim olayotgan har bir yosh oʻz bilimini nafaqat 
shaxsiy kelajagi, balki Vatan taraqqiyoti uchun ham 
katta imkoniyatga aylantira olishi kerak. Prezidentimiz 
bilan uchrashuv bizga ana shu masʼuliyatni yanada 
chuqur his qilishga yordam berdi.

Shahzoda Yoʻldosheva,
Xankuk xorijiy tillar universiteti 4-bosqich 

talabasi:
— Prezidentimiz bilan uchrashuv hayotimdagi 

unutilmas kunlardan biri boʻldi. Davlatimiz 
rahbari bilan koʻrishish men uchun yorqin va 
quvonchli voqeadir.

Uchrashuvda xorijda taʼlim olayotgan yoshlar 
sifatida oʻz fikr va takliflarimizni bildirish, 
Vatanimiz taraqqiyoti haqida ochiq muloqot qilish 
imkoniga ega boʻldik.

Oʻzbekiston va Janubiy Koreya oʻrtasidagi 
munosabatlar tobora yangi bosqichga 

Maqolada Oʻzbekiston — Janubiy Koreya 
oʻrtasidagi tarixiy rishtalar, bugungi strategik 
sheriklik, savdo, investitsiya aloqalari hamda 
munosabatlarni yangi texnologik bosqichga olib 
chiqish istiqbollariga alohida eʼtibor qaratilgan. 
Mamlakatlarimiz nafaqat vaqt sinovidan oʻtgan 
hamkorlar, balki mushtarak qadriyatlar va insoniy 
rishtalar bogʻlab turgan yaqin doʻstlar ekani 
taʼkidlangan. Koreya Respublikasining bir avlod 
davomida farovon, yuqori texnologiyali davlatga 
aylanishdek hayratlanarli taraqqiyot yoʻli alohida 
qayd etilgan.

Seulning modernizatsiya va innovatsiya
lar borasidagi boy tajribasi yangi Oʻzbekiston 
uchun muhim ahamiyatga ega. Keng qamrovli 
ushbu maqolada qayd etilganidek, Oʻzbekiston va 
Janubiy Koreya oʻrtasidagi ikki tomonlama savdo 
hajmi besh barobar oshdi, Koreya Respublikasining 
Oʻzbekiston iqtisodiyotiga kiritgan investitsiyalari 
hajmi 8 milliard dollarga yetgan. 700 dan ziyod 
qoʻshma korxona va loyiha mavjud. 2025-yilda 
Markaziy Osiyo davlatlarining umumiy yalpi ichki 
mahsuloti 500 milliard dollardan oshgan.

Davlatimiz rahbari ikki mamlakat 
iqtisodiyotining oʻzaro toʻldiruvchanligi yangi 
oʻsish drayverlarini yaratish uchun katta imkoniyat 
ekanini qayd etdi.

“Ishonchim komilki, aynan shu 
asosda hamkorligimizning yangi sahifasini 
ochishimiz — alohida sohalardagi muvaffa
qiyatli aloqalardan umumiy ishlab chiqarish 
tizimlari, texnologik platformalar va yangi 
bozorlarni shakllantirishga oʻtishimiz mumkin, 
bu esa mamlakatlarimiz barqaror va uzoq 
muddatli farovonligining yanada mustahkam 
poydevorini barpo etadi”, deya taʼkidladi 
Prezidentimiz.

Maqolada yangi bosqichdagi hamkor
likda sunʼiy intellekt, yarim oʻtkazgichlar, 
robototexnika, elektr transporti, biofarmatsevtika, 
“aqlli” qishloq xoʻjaligi va “aqlli shaharlar” 
istiqbolli yoʻnalishlar sifatida belgilangan, 
shuningdek, taʼlim va inson kapitaliga investitsiya 
kiritish, akademik almashinuv va qoʻshma ilmiy 
tadqiqotlarni kengaytirish muhimligi eʼtirof 
etilgan.

Prezidentimiz 16-sentabr kuni Seulda oʻtadigan 
ilk “Markaziy Osiyo — Koreya Respublikasi” 
sammiti ikki mamlakat munosabatlari bilan bir 
qatorda, butun mintaqa bilan hamkorlikni yangi 
bosqichga olib chiqish uchun muhim maydon 
ekaniga alohida urgʻu berdi.

Sammitda Oʻzbekiston siyosiy muloqotni 
chuqurlashtirish, amaliy hamkorlikni 
kengaytirish va sheriklikning yangi, samarali 
mexanizmlarini shakllantirishga qaratilgan qator 
dolzarb tashabbuslarni ilgari surish niyatida. 
Bu tashabbuslar “Markaziy Osiyo — Koreya 
Respublikasi” formatini sifat jihatidan yangi 
bosqichga olib chiqish, uni yanada tizimli, dinamik 
va uzoq muddatli mintaqaviy ustuvor vazifalarga 
yoʻnaltirilgan mexanizmga aylantirishga 
qaratilgan.

Ahamiyatlisi, maqola ikki mamlakat 
oʻrtasidagi hamkorlik istiqbollarini koʻrsatib 
bergan.

“The Chosun Daily” 1920-yilda tashkil 
etilgan “Chosun Ilbo” media guruhi tarkibidagi 
nashr boʻlib, Koreya Respublikasidagi yirik 
axborot platformalaridan biridir. Nashr 
siyosat, iqtisodiyot, jamiyat va xalqaro 
munosabatlarga oid dolzarb voqeliklarni keng 
yoritib boradi.

Unda Prezidentimizning maqolasi eʼlon 
qilinishi ikki mamlakat oʻrtasidagi strategik 
sheriklikka boʻlgan yuksak eʼtiborning yana bir 
ifodasidir.

koʻtarilayotganiga guvoh boʻlish, ikki davlat 
oʻrtasidagi hamkorlikning yangi imkoniyatlari 
haqida eshitish bizni doim xursand qiladi.

Eng muhimi, biz yoshlarga bildirilayotgan 
ishonchni his qildik. Bu ishonchni bilim, mehnat 
va yutuqlarimiz bilan oqlashga harakat qilamiz.

Vatanga xizmat qilish — qayerda 
boʻlishingdan qatʼi nazar, uning taraqqiyotiga oʻz 
hissangni qoʻshishdan boshlanadi.

Muqaddam Isomova,
Janubiy Koreyaning “LS ELECTRIC” 

kompaniyasi mutaxassisi:
— Buxoro viloyatida tugʻilib oʻsganman. 

Janubiy Koreyada birinchi, dunyo boʻyicha 
38-oʻrinda turadigan Seul milliy universitetining 
xalqaro munosabatlar yoʻnalishi boʻyicha 
magistratura bosqichini tamomlaganman.

Hozirda Janubiy Koreyaning elektr energetika, 
avtomatlashtirish va elektr uskunalari sohasida 
faoliyat yurituvchi yetakchi “LS ELECTRIC” 
kompaniyasining xalqaro savdo boʻlimida faoliyat 
yurityapman.

Seul shahrida Prezidentimiz bilan uchrashish 
menga ham nasib qildi. Bu uchrashuv oddiy 
tadbir emas, balki hayotimdagi eng unutilmas 
va katta maʼnaviy ahamiyatga ega voqealardan 
biri boʻldi.

Uchrashuv davomida Prezidentimiz Shavkat 
Mirziyoyevning xotin-qizlarga yaratib berayotgan 
imkoniyat va qoʻllab-quvvatlovini yana bir bor 
his qildim. Chunki uchrashuv ishtirokchilarining 
qariyb yarmini xotin-qizlar tashkil etdi.

Suhbat chogʻida biz oʻzimizni xorijda taʼlim 
olayotgan yoki mehnat qilayotgan yoshlar sifatida 
emas, balki Oʻzbekistonning kelajagi uchun 
masʼuliyatni his etadigan bir avlod sifatida angladik.

Uchrashuvda Prezidentimizning “Ota-
onangizga sizdek farzandlarni oʻstirib-

ulgʻaytirgani uchun mening nomimdan shaxsan 
rahmat deb qoʻyinglar”, degan soʻzlari meni 
taʼsirlantirib yubordi. Chunki ota-onamning duosi 
va qoʻllab-quvvatlovi tufayli bugungi darajaga 
yetganman.

Bu uchrashuvdan soʻng oʻz oldimga yanada 
katta orzu va maqsadlar qoʻydim. Nafaqat ilm 
yoʻnalishida, balki Oʻzbekistonning elektr 
energetikasi va avtomatlashtirish sohalarini 

Oʻzbekiston Prezidenti Shavkat Mirziyoyev Koreya Respublikasiga davlat tashrifi doirasida 
anʼanaga koʻra ushbu mamlakatda mehnat qilayotgan va tahsil olayotgan vatandoshlarimiz bilan 

uchrashib, ular bilan suhbatlashdi.
yanada rivojlantirishga oʻz hissamni qoʻshishni 
istayman.

Bugun xorijda orttirayotgan bilim va 
tajribalarimni kelajakda Vatanimiz manfaati 
yoʻlida qoʻllash, kuchli va malakali kadr boʻlib, 
Oʻzbekistonga qaytish bu — mening eng katta 
maqsadlarimdan biri.

Ibrohim Mahmudov,
Janubiy Koreyadagi “Keumseong” yuridik 

firmasi mutaxassisi:
— Davlatimiz rahbari bilan uchrashuv 

biz, yoshlar uchun tarixiy kun boʻldi, desam 
mubolagʻa boʻlmaydi. Chunki tadbir davomida 
Prezidentimizning koʻzlaridagi quvonch va 
samimiy soʻzlaridan hammamizning qalbimiz 
faxr-iftixorga toʻldi.

Prezidentimiz bilan qoʻl berib koʻrishish 
men uchun alohida ahamiyatga ega boʻlib, 
uchrashuvdan katta kuch, gʻayrat va shijoat oldim. 
Davlatimiz rahbarining “Biz sizlarni kutamiz, 
albatta, yurtga qaytinglar” degan soʻzlari menda 
katta taassurot qoldirdi.

Bu soʻzlar bizga nafaqat ota-onamiz, balki 
butun Vatanimiz kutayotganini yana bir bor 
his etishimizga sabab boʻldi. Shu bilan birga, 

yurt oldidagi masʼuliyatimizni yanada chuqur 
anglab, oʻz faoliyatimizga katta masʼuliyat bilan 
qarashimiz kerakligini his qildik.

Ushbu uchrashuvdan soʻng oʻzim uchun qaror 
qabul qildim: har bir kishi qayerda boʻlishidan, 
qanday kasb bilan shugʻullanishidan qatʼi nazar, 
oʻz Vataniga xizmat qilishi shart.

“Dunyo” AA
Seul shahri

MUSHTARAK QADRIYATLAR VA 
INSONIY RISHTALAR BOG‘LAB 

TURGAN YAQIN DO‘STLAR

Oʻzbekiston Respublikasi Prezidenti Shavkat Mirziyoyevning Koreya 
Respublikasiga davlat tashrifi munosabati bilan mamlakatning nufuzli 
nashrlaridan biri “Chosun Ilbo”ning ingliz tilidagi platformasi boʻlmish 
“The Chosun Daily” hamda “The Korea Herald” gazetasida  davlatimiz 
rahbarining “Oʻzbekiston va Koreya Respublikasi: oʻzgarishlar davrida 
kelajak sari intilayotgan hamkorlik”  sarlavhali maqolasi chop etildi.

Prezidentimizning Koreya Respublikasiga 
davlat tashrifi ana shu yondashuvning amaliy 
ifodasi boʻldi. Seulda oʻtkazilgan muzokaralar, 
qoʻshma biznes forum va birinchi “Markaziy 
Osiyo — Koreya Respublikasi” sammiti ikki 
mamlakat munosabatlarida nafaqat bugungi 
hamkorlik natijalarini sarhisob qilish, balki kelgusi 
oʻn yilliklar uchun yangi ustuvor yoʻnalishlarni 
belgilash imkonini berdi.

Tashrifning ahamiyatini, avvalo, iqtisodiy 
hamkorlik koʻlami keyingi yillarda tobora ortib 
borayotgani bilan izohlash mumkin. Bugun 
Oʻzbekistonda Janubiy Koreya sarmoyasi 
ishtirokida 700 dan ortiq qoʻshma korxona 
faoliyat yuritmoqda. Bu raqam ikki hamkor 
va doʻst mamlakat munosabatlari diplomatik 
aloqalar doirasidan chiqib, sanoat, energetika, 
avtomobilsozlik, tibbiyot, taʼlim, texnologiya 
va boshqa sohalarda real iqtisodiy sheriklikka 
aylanganini koʻrsatadi.

Hamkorlikning
yangi mazmuni

Seulda Prezidentimiz Shavkat 
Mirziyoyev va Koreya Respublikasi 

Prezidenti Li Chje Myon oʻrtasidagi 
muzokaralarda ikki tomonlama 
munosabatlarni yanada rivojlantirishning 
asosiy masalalari muhokama qilindi. 
Bu yerda eʼtiborni bir jihatga qaratish 
muhim: yangi bosqichda gap faqat savdo 
hajmini oshirish yoki alohida investitsiya 
loyihalarini amalga oshirish haqida emas, 
balki asosiy maqsad — Janubiy Koreyaning 
ilgʻor texnologiyasi, investitsiyasi va boshqaruv 
tajribasini Oʻzbekistonning tabiiy resurslari, 

ichki bozori, ishlab chiqarish imkoniyatlari va 
inson kapitali bilan birlashtirishdan iborat.

Tashrif doirasida qariyb 12 milliard 
dollarlik istiqbolli loyihalar portfeli 
shakllantirilgani shu yondashuvning amaliy 
koʻlamini koʻrsatadi. Shu bilan birga, Koreya 
Eksimbanki bilan Strategik hamkorlik dasturi 
qabul qilinishi loyihalarni moliyaviy jihatdan 
taʼminlash va ularni amalga oshirish uchun 
muhim asos yaratadi.

Hamkorlikning muhim jihatlaridan biri 
yuqori texnologiyali sohalarga eʼtibor kucha
yib borayotganidir. Sunʼiy intellekt, axborot 
texnologiyalari va kiberxavfsizlik, tibbiyot, 
farmatsevtika, sanoat va boshqa innovatsion 
yoʻnalishlar kelgusi hamkorlikning yangi nuqtalari 
sifatida belgilanmoqda.

Bunday yondashuv Oʻzbekiston iqtisodiyoti 
uchun muhim bir oʻzgarishni anglatadi. Yaʼni 
investitsiyaning oʻzi emas, balki investitsiya 
bilan birga texnologiya, yangi ishlab chiqarish 
madaniyati, mutaxassis tayyorlash va mahalliy 
korxonalarni global qiymat zanjirlariga jalb etish 
ustuvor ahamiyat kasb etadi.

Markaziy Osiyo va Janubiy 
Koreya — yangi iqtisodiy 

imkoniyatlar maydoni
Tashrif doirasidagi yana bir muhim voqelik 

16-sentyabr kuni Seulda oʻtkazilgan birinchi 
“Markaziy Osiyo — Koreya Respublikasi” 
sammiti boʻldi. Unda Oʻzbekiston bilan bir 
qatorda Qozogʻiston, Qirgʻiziston, Tojikiston va 
Turkmaniston rahbarlari ishtirok etdi.

Sammitning oʻziyoq mintaqaviy hamkorlik 
uchun yangi format shakllanayotganini 
anglatadi. Chunki Markaziy Osiyo davlatlarining 
bozorlari, resurslari, transport salohiyati va 
yosh aholisi Janubiy Koreyaning texnologiya, 
investitsiya va innovatsiya imkoniyatlari bilan 
uygʻunlashganda alohida iqtisodiy samara 
paydo boʻlishi mumkin.

Prezidentimiz sammitda ana shu 
imkoniyatdan samarali foydalanishga 
qaratilgan beshta strategik yoʻnalish boʻyicha 
tashabbuslarni ilgari surdi.

Birinchi tashabbus — uzoq muddatli 
rejalashtirish. Bugun dunyo iqtisodiyotida 
oʻzgarishlar juda tez kechmoqda. Sunʼiy intellekt 
mehnat bozoriga taʼsir qilmoqda, iqlim oʻzgarishi 
va suv resurslari bilan bogʻliq muammolar 
kuchaymoqda, texnologiya va inson kapitaliga 
talab oʻzgarmoqda.

Shunday sharoitda Prezidentimiz 
“Markaziy Osiyo — Koreya Respublikasi: 
jadal rivojlanish yoʻlidagi hamkorlik” nomli 
uzoq muddatli konseptual qarashni ishlab 
chiqishni taklif qildi.

Bu tashabbusning ahamiyati shundaki, 
hamkorlikni har bir alohida loyiha emas, balki 
umumiy strategik maqsadlar asosida rejalashtirish 
imkoni paydo boʻladi. Kiberxavfsizlik, sunʼiy 
intellekt, taʼlim, infratuzilma va iqlim kabi 
masalalar esa bu strategiyaning ajralmas qismiga 
aylanadi.

Ikkinchi tashabbus — savdo va investitsiyani 
kengaytirish. Markaziy Osiyo bugun faqat 
xomashyo yetkazib beruvchi mintaqa emas. 
Mintaqa davlatlarida qayta ishlash, sanoat 
kooperatsiyasi va yuqori qoʻshilgan qiymatli 

mahsulot ishlab chiqarish imkoniyatlari tobora 
kengaymoqda.

Shu bois, Prezidentimiz sanoat va savdo 
vazirlari uchrashuvlari platformasini yaratishni 
taklif qildi. Maqsad — mamlakatlar oʻrtasidagi 
iqtisodiy hamkorlikni muvofiqlashtirish va mavjud 
imkoniyatlarni aniq loyihalarga aylantirish.

Belgilangan muhim maqsadlardan biri — 
2030-yilga borib Markaziy Osiyo davlatlari va 
Janubiy Koreya oʻrtasidagi tovar ayirboshlash 
hajmini 20 milliard dollarga yetkazish.

Oʻzbekistonning “Markaziy Osiyo — 
Koreya” sanoat-texnologik parkini tashkil etishga 
tayyorligi ham shu jarayonning muhim qismi. 
Bunday park mintaqa bozori uchun innovatsion 
ishlab chiqarish bazasiga aylanishi mumkin.

Uchinchi tashabbus — muhim minerallarni 
chuqur qayta ishlash. Zamonaviy texnologiyalar 
rivojlangan sari muhim minerallarga talab ortib 
bormoqda. Markaziy Osiyo esa ularning katta 
zaxiralariga ega.

Shu nuqtayi nazardan, Prezidentimiz muhim 
minerallar boʻyicha Mintaqaviy investitsiya 
alyansini shakllantirishni taklif qildi.

Bu yerda asosiy maqsad xomashyoni 
shunchaki qazib olib eksport qilish emas. 
Geologiya-qidiruv, qazib olish, qayta ishlash va 
tayyor mahsulot ishlab chiqarishni qamrab olgan 
toʻliq sanoat zanjirini yaratish koʻzda tutilmoqda.

Agar bu yondashuv amaliyotga toʻliq 
tatbiq etilsa, mintaqada yangi sanoat klasterlari, 
investitsiya loyihalari va ish oʻrinlari paydo 
boʻlishi uchun zamin yaratiladi.

Toʻrtinchi tashabbus — “yashil” taraqqiyot. 
Iqlim oʻzgarishi bugun alohida bir davlatning 
emas, butun mintaqaning umumiy masalasiga 

aylanib bormoqda. Shu sababli Markaziy 
Osiyo va Janubiy Koreyaning imkoniyatlarini 
birlashtirish asosida iqlim va uglerod hamkorligi 
boʻyicha yangi formatni ishga tushirish taklif 
qilindi.

Bu yoʻnalish energetika samaradorligi, 
ekologik texnologiyalar, qayta tiklanuvchi 
energiya manbalari va iqlim oʻzgarishiga 
moslashish boʻyicha yangi loyihalar uchun 
imkoniyat ochishi mumkin.

Beshinchi tashabbus — yoshlar va inson 
kapitali. Sammitdagi eng muhim yoʻnalishlardan 
yana biri inson kapitaliga qaratildi. Chunki 
Markaziy Osiyo aholisining yarmidan koʻpi 30 
yoshgacha boʻlgan yoshlardan iborat.

Bu — katta imkoniyat. Ammo bu imkoniyatni 
iqtisodiy natijaga aylantirish uchun yoshlarga 
zamonaviy bilim va kasblar berish, ularni 
texnologiya sohalariga jalb etish va mehnat bozori 
talabiga mos tayyorlash zarur.

Shu maqsadda inson kapitalini rivojlantirish 
boʻyicha uzoq muddatli hamkorlikni yoʻlga 
qoʻyish va uni “buyurtma — oʻqitish — bandlik” 
tamoyili asosida tashkil etish taklif qilindi.

Ayniqsa, sunʼiy intellekt texnologiya
larini birgalikda ishlab chiqish va joriy etishda 
yoshlarning salohiyatidan foydalanish kelgusi 
yillarda muhim yoʻnalishga aylanishi mumkin.

Sammit yakunida qabul qilingan Seul dek
laratsiyasi esa Markaziy Osiyo va Janubiy Koreya 
oʻrtasidagi hamkorlikni yangi, kengroq formatda 
rivojlantirish uchun umumiy asos vazifasini 
bajaradi.

Shu maʼnoda, Koreya Respublikasiga davlat 
tashrifi va Seul sammiti Oʻzbekiston uchun yangi 
investitsiyalar jalb etishdan tashqari iqtisodiyotni 
texnologik jihatdan yangilash, mintaqaviy sanoat 
kooperatsiyasini kuchaytirish va yoshlarni 
zamonaviy bilimlar bilan taʼminlash uchun yangi 
imkoniyatlar ochmoqda.

Kelgusi bosqichda asosiy vazifa erishilgan 
kelishuvlarni aniq loyihalar, yangi ishlab 
chiqarishlar, zamonaviy texnologiyalar, malakali 
kadrlar va aholi farovonligiga xizmat qiladigan 
amaliy natijalarga aylantirishdir.

Soʻnggi yillarda Oʻzbekistonning 
tashqi iqtisodiy siyosatida 

asosiy eʼtibor hamkorlikni 
oddiy savdo munosabatlaridan 

yuqori texnologiya, investitsiya, 
sanoat kooperatsiyasi va inson 

kapitaliga tayangan uzoq 
muddatli sheriklik darajasiga 
olib chiqishga qaratilmoqda.

“EGALLAGAN BILIM VA TAJRIBAMIZNI 
VATANIMIZ RAVNAQIGA YO‘NALTIRAMIZ”

Nuqtayi nazar

O‘ZBEKISTON – JANUBIY KOREYa : 
strategik sheriklikning muhim davrI

4 JARAYON

Taraqqiyot odimlari

Ismigul XUSHMURODOVA, 
xalq deputatlari Qashqadaryo 

viloyati kengashi raisi

Inson qadri uchun

Shu maʼnoda, bojxona xizmati oldidagi 
vazifalar ham tobora murakkablashmoqda. Bir 
tomondan, tashqi savdo oqimining erkin va tezkor 
harakatini taʼminlash, tadbirkor uchun ortiqcha 
toʻsiqlarni bartaraf etish talab etilsa, ikkinchi 
tomondan, mamlakat iqtisodiy manfaatlari va 
jamiyat xavfsizligini ishonchli himoya qilish zarur.

Bu ikki vazifa oʻrtasidagi muvozanatni topish 
har qanday zamonaviy bojxona maʼmuriyati 
uchun hal qiluvchi masaladir.

Toshkent shahrida boʻlib oʻtgan Jahon 
bojxona tashkilotining VII Global kinologiya 
forumi ana shu murakkab vazifalar, yangi 
tahdidlar va umumiy yechimlar xususidagi xalqaro 
muloqotning muhim maydoni boʻldi. 50 ga yaqin 
davlatdan bojxona va boshqa huquqni muhofaza 
qiluvchi organlar, xalqaro tashkilotlar, kinologiya 
xizmati mutaxassislarining mamlakatimizda jam 
boʻlishi — Oʻzbekistonning xalqaro hamkorlik 
uchun ochiqligi, shu bilan birga, mamlakatimiz 
bojxona tizimida keyingi yillarda amalga 
oshirilayotgan keng koʻlamli islohotlarga boʻlgan 
qiziqish va ishonchning ham ifodasidir.

Faqat tajriba almashish 
maydoni emas

Jahon bojxona tashkiloti tomonidan 
2011-yildan buyon oʻtkazib kelinayotgan Global 
kinologiya forumlari qisqa davrda kinologiya 
sohasidagi eng nufuzli professional muloqot 
maydonlaridan biriga aylandi. Bu yilgi forumning 
Toshkent shahrida oʻtkazilgani ham bejiz emas.

Forum Jahon bojxona tashkilotining 2026-yil 
uchun belgilangan “Bojxona jamiyatni hushyorlik 
va sadoqat orqali himoya qiladi” degan shiori 
bilan hamohang tarzda tashkil etildi. Ushbu shior 
zamirida bojxona xizmati faoliyatining bugungi 
mazmuni mujassam.

Chunki zamonaviy tahdidlar milliy 
chegaralarda toʻxtab qolmayapti. Giyohvandlik 
vositalari va psixotrop moddalarning noqonuniy 
aylanmasi, qurol-yarogʻ kontrabandasi, noqonuniy 
valyuta harakati, yovvoyi tabiat obyektlari 
savdosi va boshqa transmilliy jinoyatlar tobora 
yangi, murakkab va yashirin usullarda amalga 
oshirilmoqda.

Bunday sharoitda bir davlatning saʼy-
harakati bilan global tahdidlarga qarshi samarali 
kurashish mumkin emas. Axborot almashish, 
ilgʻor tajribalarni oʻrganish, yangi texnologiyalar 
va standartlarni birgalikda joriy qilish zamonning 
obyektiv ehtiyojiga aylandi.

Shu nuqtayi nazardan, Toshkent forumi 
kinologiya sohasidagi eng yaxshi tajribalarni 
oʻrganish, xizmat itlarini tayyorlashning 
zamonaviy usullari, yangi texnologiyalarini 
qoʻllash va yangi tahdidlarga qarshi samarali 
yondashuvlarni muhokama qilish uchun muhim 
platforma boʻldi.

Eng muhimi, bu forum bizga yana bir 
haqiqatni anglatdi: xavf-xatarlar globallashgan 
sharoitda xavfsizlikka munosabat ham jiddiy 
boʻlishi kerak.

Oʻzbekiston
kinologiya maktabi:

30 yillik tajriba va yangi 
marralar

Joriy yil Oʻzbekiston Bojxona qoʻmitasi 
Milliy kinologiya markazi tashkil etilganiga 30-
yil toʻladi. Bu shunchaki sana emas. Bu oʻnlab 
yillar davomida shakllangan tajriba, avlodlar 

davomiyligi, mutaxassislar mehnati va eng 
muhimi, mamlakat xavfsizligiga xizmat qilayotgan 
oʻziga xos maktabdir.

Markaz 1996-yildan buyon kinolog 
xodimlarning malakasini oshirish, xizmat itlarini 
yetishtirish va tayyorlash boʻyicha katta tajriba 
toʻpladi. 2008-yilda Jahon bojxona tashkilotining 
mintaqaviy maqomini qoʻlga kiritgach, uning 
xalqaro vazifalari yanada kengaydi.

Soʻnggi yillarda markazda xorijlik 200 dan 
ortiq kinolog xodimning malakasi oshirildi. 
Janubiy Koreya, Rossiya, Belarus, Tojikiston, 
Qirgʻiziston, Turkmaniston, Armaniston, 
Moʻgʻuliston va Erondan kelgan mutaxassislar 
bu yerda kasbiy tayyorgarlikdan oʻtdi. Bugun 
Janubiy Koreya va Tojikistonda Oʻzbekiston 
mutaxassislari tomonidan tayyorlangan 22 ta 
xizmat itidan foydalanilayotgani ham ushbu 
maktabning amaliy salohiyatidan dalolat beradi.

Albatta, biz bu natijalar bilan cheklanib 
qolishni maqsad qilmaganmiz. Kelgusida Milliy 
kinologiya markazining xalqaro oʻquv va tajriba 
almashish salohiyatini yanada kengaytirish, 
koʻproq xorijlik mutaxassislarni tayyorlash, xizmat 
itlarini yetishtirish va yetkazib berish boʻyicha 
hamkorlikni kuchaytirish muhim vazifalarimizdan 
boʻlib qoladi.

Zero, kinologiya faqat xizmat itlarini 
tayyorlash tizimi emas, balki yuqori darajadagi 
professional bilim, seleksiya, veterinariya, 
psixologiya, maxsus tayyorgarlik, texnologiya va 
amaliy tajribaning oʻzaro uygʻunligidir.

Islohotlarning eng muhim 
mezoni — natija

Soʻnggi yillarda Oʻzbekistondagi keng 
koʻlamli islohotlar bojxona tizimining qiyofasi 
va ishlash falsafasini ham tubdan oʻzgartirmoqda. 
Buni, eng avvalo, raqamlarda koʻrish mumkin. 
2016-yilda mamlakatimiz tashqi savdosi hajmi 
17 milliard AQSH dollarini tashkil etgan boʻlsa, 
2025-yilga kelib, bu koʻrsatkich 55 milliard 
dollarga yetdi.

Chegara bojxona postlarimiz orqali 
harakatlangan yukli avtotransport vositalari 
va temir yoʻl vagonlari soni 568 mingtadan 2 
milliontaga, mamlakat chegarasini kesib oʻtgan 
fuqarolar soni esa 19,7 milliondan 57,7 millionga, 
eksportyorlar soni 3000 dan 9200 ga, importyorlar 
soni esa 12 mingdan 32,2 mingga yetdi. Yaʼni 
tashqi savdo va harakat hajmi bir necha barobar 
oshdi. Bunday sharoitda bojxona tizimini kechagi 
usullar bilan boshqarish mumkin emas.

Koʻproq yuk, koʻproq fuqaro va koʻproq 
tadbirkor bu — faqat koʻproq ish degani emas. 
Eng avvalo, yangi boshqaruv modeli, raqamli 
texnologiyalar va mutlaqo yangi fikrlash tarzi 

zarurligini anglatadi. Shuning uchun biz keyingi 
yillarda bojxona jarayonlarini maksimal darajada 
raqamlashtirish va inson omili ishtirokini 
qisqartirishga alohida eʼtibor qaratmoqdamiz.

Natijada soddalashtirilgan tartibda 
rasmiylashtirilayotgan yuk deklaratsiyalarining 
ulushi 85 foizga yetdi. Inson omili ishtirokisiz 
rasmiylashtirilayotgan deklaratsiyalar ulushi 
6 foizdan 33 foizga oshdi. Avtotransport 
vositalarining chegara bojxona postlaridan oʻtishi 
uchun sarflanadigan oʻrtacha vaqt 72 daqiqadan 
28 daqiqaga qisqartirildi. Bojxona toʻlovlaridan 
davlat byudjetiga tushum esa 2016-yildagi 5,6 
trillion soʻmdan 2025-yilda 76,2 trillion soʻmga 
yetdi.

Prezidentimiz boshchiligidagi islohotlar va 
bojxona tizimi oldiga qoʻyilayotgan vazifalarning 
mazmuni ham aynan tezkor, shaffof, raqamli va 
zamonaviy boshqaruv tizimini yaratishdan iborat. 
Shu bilan birga, raqamlashtirishni faqat elektron 
hujjat yoki yangi dastur sifatida tushunmaslik 
kerak. Raqamlashtirish, avvalo, inson omili 
ishtiroki bilan bogʻliq korrupsiyaviy xavflarni 
kamaytirish, qaror qabul qilishni tezlashtirish, 
tadbirkor uchun ortiqcha xarajat va vaqtni 
qisqartirish, maʼlumotlar asosida boshqaruvni 
joriy etishdir.

Jahon bojxona tashkiloti bosh kotibi Yan 
Sondersning Toshkentga tashrifi davomida 
Bojxona qoʻmitasiga kelib, Oʻzbekiston 
bojxonasida aynan shu oʻzgarishlarga yaqindan 
guvoh boʻlgani, jarayonlarni raqamlashtirish, 
soddalashtirish, zamonaviy texnologiyalarni joriy 
etish borasidagi saʼy-harakatlarga yuqori baho 
bergani biz uchun katta ahamiyatga ega.

Chunki bu tashqi kuzatuvchining umumiy 
mulohazasi emas, balki dunyo bojxona 
maʼmuriyatlarini birlashtiruvchi nufuzli xalqaro 
tashkilot rahbarining bevosita tanishuvdan keyingi 
xulosasidir.

Xizmatlar tadbirkorga yaqin 
boʻlishi kerak

Biz uchun islohotlarning yana bir eng muhim 
yoʻnalishi tadbirkor bilan munosabatni mutlaqo 
yangi bosqichga olib chiqishdir. Chunki tashqi 
savdo faoliyatida bojxona davlat bilan tadbirkor 
oʻrtasidagi eng muhim nuqtalardan.

Agar bu yerda jarayon murakkab boʻlsa, 
butun logistika zanjiri sekinlashadi. Bojxona 
rasmiylashtiruvida bittagina ortiqcha toʻsiq boʻlsa, 
bu — tadbirkorning xarajati oshadi degani. Agar 
tizimda ochiqlik yetarli boʻlmasa, oʻz-oʻzidan 
ishonch ham susayadi.

Shu sababli ikki yil avval yaxshi niyatlar 
bilan Bojxona qoʻmitasida tadbirkorlik faoliyatini 
qoʻllab-quvvatlash boshqarmasi tashkil qilindi. 
Barcha hududiy boshqarmalarda tuzilmaning 
vakillari ish boshladi. Ularning vazifasi oddiy, 
ammo juda muhim: tadbirkorning muammosini 
eshitish emas, hal qilish.

Joriy yil may oyidan buyon qariyb 2000 
tadbirkor bilan bevosita muloqotlar oʻtkazildi. 
Ular tomonidan koʻtarilgan 428 ta masalaning 342 
tasi, yaʼni 80 foizi hal etildi. Qolgan masalalar 
boʻyicha aniq “yoʻl xaritalari” tasdiqlandi.

Bunda, eng avvalo, oʻzimiz prinsiplarni 
oʻzgartirdik. Endi tadbirkor muammosini aytish 

uchun bojxonaga kelmaydi. Aksincha, bojxona 
tizimi rahbarlari tadbirkorning zavodi, sexi, 
fabrikasigacha borib, uning ish jarayoni bilan 
tanishmoqda, dardini eshitmoqda.

Bojxona xodimi tadbirkorning muammosini 
hujjatdan emas, uning faoliyatidan koʻra bilishi 
lozim. Shundagina qabul qilinayotgan qarorlar 
hayotga yaqin va samarali boʻladi. Bu, nazarimda, 
faqat ish uslubining emas, davlat xizmati 
falsafasining ham oʻzgarishidir. Chunki davlat 
idorasi xalqdan uzoq boʻlmasligi kerak. Eng 
muhimi, Prezidentimiz ham bizdan aynan shuni 
talab etmoqda.

Eʼtibor ortida
masʼuliyat

Toshkent forumi doirasidagi yana bir muhim 
voqea — Oʻzbekiston Respublikasi Prezidentining 
Jahon bojxona tashkiloti bosh kotibi Yan Sondersni 
qabul qilgani boʻldi.

Uchrashuvda bojxona maʼmurchiligini 
takomillashtirish, bojxona organlari salohiyatini 
oshirish va huquqbuzarliklarga qarshi kurashish 
sohasidagi amaliy hamkorlikni yanada 
kengaytirish masalalari muhokama qilindi.

Oʻzaro muloqotda Oʻzbekistonda tashqi 
savdoni yengillashtirish, zamonaviy bojxona 
nazorati mexanizmlarini joriy qilish, bojxona 
tizimini 2030-yilgacha rivojlantirish strategiyasini 
amalga oshirish boʻyicha qilinayotgan ishlar 
alohida qayd etildi.

Prezidentimiz qabulida bojxona tartib-
taomillarini yanada raqamlashtirish va 
uygʻunlashtirish, normativ-huquqiy bazani 
takomillashtirish, kadrlarni tayyorlash va 
malakasini oshirish masalalariga alohida eʼtibor 
qaratildi. Bu vazifalar, ayniqsa, Oʻzbekistonning 
Jahon savdo tashkilotiga aʼzo boʻlish jarayonida 
yanada dolzarb ahamiyat kasb etadi.

Eng muhimi, uchrashuv yakunlariga 
koʻra Oʻzbekiston va Jahon bojxona tashkiloti 
oʻrtasidagi hamkorlikni yanada chuqurlashtirish, 
bojxona maʼmurchiligini takomillashtirish 
boʻyicha aniq chora-tadbirlarni qamrab oladigan 
“yoʻl xaritasi”ni birgalikda ishlab chiqish va qabul 
qilish boʻyicha kelishuvga erishildi.

Biz uchun Jahon bojxona tashkiloti bilan 
hamkorlik faqat xalqaro tadbirlarda ishtirok etish 
yoki tajriba almashish bilan cheklanmaydi. Ushbu 
hamkorlik orqali dunyodagi eng ilgʻor bojxona 
standartlarini oʻrganish, ularni milliy qonunchilik 
va amaliyotga moslashtirish, kadrlar salohiyatini 
oshirish, yangi texnologiyalarni joriy etish va 
xalqaro savdoni yanada yengillashtirishni maqsad 
qilganmiz.

Jahon bojxona tashkiloti bosh kotibi Yan 
Sonders mamlakatimizdagi bojxona jarayonlarini 

modernizatsiyalash, raqamlashtirish va 
soddalashtirish, zamonaviy texnologiyalarni joriy 
qilish borasidagi islohotlarga eʼtibor qaratdi. 
Ayniqsa, Oʻzbekiston Respublikasi Prezidenti 
tomonidan bojxona sohasiga qaratilayotgan 
eʼtibor va qoʻllab-quvvatlov mamlakatdagi keng 
koʻlamli modernizatsiya jarayoniga muhim turtki 
berayotganini alohida taʼkidladi.

Eng quvonarlisi, Jahon bojxona tashkiloti 
rahbari Oʻzbekiston bojxonasida toʻplanayotgan 
tajriba kelgusida tashkilotga aʼzo boshqa davlatlar 
uchun ham foydali boʻlishi mumkinligiga ishonch 
bildirdi. Ushbu fikr biz uchun, shubhasiz, katta 
eʼtirof. Lekin bu, avvalo, katta masʼuliyat hamdir.

Agar 5-6 yil avval biz dunyo tajribasini 
oʻrgangan boʻlsak, bugun oʻz tajribamizni bosh
qalar bilan oʻrtoqlashish, xalqaro hamjamiyat 
bilan baham koʻrish darajasiga koʻtarildik. 
Ammo natijalar bilan kifoyalanadigan pallada 
emasmiz. Bizdan raqamli islohotlarni davom 
ettirish, sunʼiy intellekt va maʼlumotlar tahlilidan 
keng foydalanish, xavflarni boshqarish tizimini 
takomillashtirish, inson omili ishtirokini yanada 
qisqartirish va kadrlar salohiyatini muttasil 
oshirish talab etiladi.

Tezlik va nazorat oʻrtasidagi 
muvozanat

Bugun bojxona sohasidagi eng muhim 
masalalardan biri tezlik va nazorat oʻrtasida 
toʻgʻri muvozanatni taʼminlashdir. Forum 
ochilishida taʼkidlanganidek, nazoratsiz tezlik 
tartibsizlikka, tezliksiz nazorat esa tirbandlikka 
olib keladi. Mazkur ibora zamonaviy bojxona 
maʼmurchiligining butun mazmunini oʻzida 
mujassam etgan.

Biz tadbirkorning vaqtini tejashimiz kerak, 
ammo xavfsizlik hisobiga emas. Nazoratni 
kuchaytirishimiz zarur, ammo savdoni toʻxtatib 
qoʻyish evaziga emas. Demak, yechim hammani 
bir xil tekshirishda emas, balki xavfni aniq 
baholash, maʼlumotdan samarali foydalanish 
va yuqori xavfli yoʻnalishlarga maqsadli eʼtibor 
qaratishda. Bu esa bojxona tizimi kelajagining 
asosiy yoʻnalishlaridan biri, yaʼni maʼlumotga 
asoslangan aqlli nazoratni nazarda tutadi.

Bizdagi raqamlashtirish jarayonining bosh 
maqsadi ham aynan shu — koʻproq hujjat emas, 
sifatli maʼlumot; koʻproq tekshiruv emas, aniq 
va maqsadli nazorat; koʻproq byurokratiya emas, 
tezkor va adolatli qaror qabul qilishga asoslangan.

Toshkentdan
boshlangan muloqot

Shu yil 7-9-sentabr kunlari poytaxtimiz 
mezbonlik qilgan VII Global kinologiya forumi 
yakunlandi. Ammo Toshkentda boshlangan 
muloqot yakunlanmadi, aksincha, uning yangi 
bosqichi boshlandi.

Prezidentimiz qabulida erishilgan kelishuvlar, 
Oʻzbekiston va Jahon bojxona tashkiloti oʻrtasida 
ishlab chiqiladigan yangi “yoʻl xaritasi”, forum 
doirasida oʻrnatilgan professional aloqalar 
— bularning barchasi kelgusida aniq amaliy 
natijalarga aylanadi.

Biz xalqaro hamkorlikni kengaytirish, bojxona 
xizmatini raqamlashtirish, tashqi savdo uchun 
qulay muhit yaratish, jamoatchilik va tadbirkorlar 
bilan muloqotni kuchaytirish hamda jamiyat 
xavfsizligini taʼminlash yoʻlidagi ishlarimizni 
izchil davom ettiramiz.

Toshkentda boʻlib oʻtgan VII Global 
kinologiya forumi bizga yana bir muhim 
haqiqatni koʻrsatdi: bugun Oʻzbekiston bojxonasi 
oʻzgarishlarni chetdan kuzatayotgan tizim emas. 
U xalqaro bojxona hamjamiyati bilan birga fikr 
yuritayotgan, umumiy tahdidlarga qarshi umumiy 
yechimlar izlayotgan, zamonaviy standartlarni 
amaliyotga joriy etayotgan va bunda boy tajriba 
orttirayotgan tizimdir.

Jadal oʻzgarayotgan dunyoda iqtisodiyot 
uchun tezkor, tadbirkor uchun qulay va jamiyat 
uchun ishonchli bojxona tizimini barpo etishda 
Toshkent forumi alohida ahamiyat kasb etadi.

Ushbu nufuzli xalqaro tadbir kelgusi 
harakatlarimiz uchun yangi nuqtayi nazar, yangi 
masʼuliyat va yangi marralarni belgilab bergan 
voqea sifatida tarixda qoladi.

Akmalxoʻja MAVLONOV,
Bojxona qoʻmitasi raisi

Prezidentimiz raisligida shu yil 3-sentabrda 
kambagʻallikni qisqartirish va aholi daromadlarini 
oshirish boʻyicha ishlarni yangi bosqichga olib chiqish 
masalalari yuzasidan oʻtkazilgan videoselektorda 
hududlarda shu yoʻnalishda qilinayotgan ishlar 
natijasi: yutuq va kamchiliklar, hayotga tatbiq etilishi 
zarur boʻlgan yangi loyihalar haqida soʻz bordi. Bu 
maqsadlar uchun hududlarga katta vakolat, moliyaviy 
resurs va infratuzilmaviy imkoniyatlar berilayotgani 
tufayli yil boshida 5,8 foizni tashkil etgan kambagʻallik 
darajasi bugunga kelib 3,9 foizga tushdi. Ehtiyojmand 
aholi soni 2 million 200 mingdan 1,5 millionga 
kamaygani aytildi.

Birgina Qashqadaryo viloyatida mehnatga 
layoqatli 1 million 880 ming kishi boʻlib, ishga 
joylashmagan fuqarolar soni 69 mingni tashkil 
etadi. Bu koʻrsatkich bundan uch yil muqaddam 
96 ming edi. Oʻtgan yili 578 ming 577 kishini 
yangiish.mehnat.uz platformasiga kiritib, 
bandligi taʼminlandi. Shundan 18 ming 896 nafari 
investitsiya loyihalarini ishga tushirish, 135 ming 
524 nafari tadbirkorlikka jalb etish, 329 ming 437 
nafari esa qishloq xoʻjaligi tarmoqlariga ishga 
joylashtirildi.

“Xalqimizda qimirlagan qir oshar” degan naql 
bor. Shu maʼnoda, mazkur fuqarolar yaxshigina 
daromad topib, kambagʻallar roʻyxatidan ham 

chiqayotir. Bitta mahallada ishlab chiqarish 
korxonasi yoki tadbirkorlik subyekti ochilishi 
oʻsha mahalladagi qancha odamning ish bilan 
taʼminlanishiga xizmat qiladi.

Misol uchun, xalq deputatlari Qashqadaryo 
viloyati kengashi deputati Momosuluv 
Berdiqulova Chiroqchi tumanida xotin-qizlar 
bandligini taʼminlash borasida tinimsiz izlanyapti. 
U rais boʻlgan “Chiroqchi” MFY hududidagi 
“Chiroqchi-Buyursin” tekstil korxonasida yuz 
ayol-qiz ishlayapti. Tadbirkor Gʻanisher Jalolov 
ochgan mazkur korxonada erkaklar va ayollar, 
bolalar kiyimlari, maktab oʻquvchilari uchun 
liboslar, maxsus kiyim-kechaklar tayyorlanadi.

Mahallada oilaviy tadbirkorlikni 
rivojlantirishga katta eʼtibor qaratilayotir. 
Jumladan, 15 ta issiqxona tashkil etilib, 50 dan 
ortiq xotin-qiz ish bilan taʼminlandi. Anvar 
Yaxshiboyev non mahsulotlari ishlab chiqarishni 
yoʻlga qoʻyib, 7 yoshni ishga joyladi. Oʻndan ortiq 
ayol-qiz parrandachilik bilan shugʻullanmoqda.

Yigʻilishda davlatimiz rahbari 
taʼkidlaganidek, aholi bandligini taʼminlash uchun 
tashkil etilayotgan tadbirkorlik subyektlarining 
barchasi ham oʻzini oqlayapti deb boʻlmaydi. 
Oxirgi bir yilda respublika miqyosidagi yangi 86 
mingta kichik korxonaning 15 mingtasi faoliyatini 

toʻxtatgan. Bankdan kredit olib, biznesini kutilgan 
darajada yoʻlga qoʻya olmagan 62 ming fuqaro 
olgan kreditini qaytarishda qiynalmoqda.

Bunga sabab tumanlar va mahallalarda 
kambagʻallik hamda ishsizlikni kamaytirishga 
masʼul shaxslarning zimmasidagi vazifani teran 
his etmayotgani yoki muammoni yetarlicha hal 
etish malakasiga ega emasligidir. Rahbarlar qabul 
qilingan qarorlarni ijro etish boʻyicha yetarlicha 
ishlamayotgani sababli “mahalla yettiligi” 
faoliyati samaradorligi taʼminlanmayapti.

Shu bois, Prezidentimiz tashabbusi bilan 
ikki oy muddatda maxsus oʻquv markazi tashkil 
etilib, unga xorijdan mutaxassislar jalb qilinadi. 
Hokim yordamchilari va mahalla bankirlari 
loyiha tayyorlash, biznes modelini hisoblash, 
moliyalashtirish vositalarini tanlash va tadbirkor 
bilan ishlashga oʻqitiladi. Eng yaxshi natija 
koʻrsatgan mutaxassislarni Xitoy, Yaponiya va 
Turkiyada malaka oshirishga yuborish, namunali 
xodimlarni qoʻshimcha ragʻbatlantirish choralari 
belgilandi.

Bu, albatta, ularning oʻz vazifasiga mutaxassis 
sifatida yondashishi, aholi muammolarini toʻgʻri 
baholab eng zaruriy yechimlarni koʻrsatishi, yaʼni 
ish samaradorligi bir necha barobar ortishiga 
zamin hozirlaydi.

Shuningdek, kambagʻallikka qarshi 
kurashishning yangi davri boshlanadigan boʻldi. 
Endi masʼullar hududlarda kambagʻallikni 
kamaytirish uchun loyihabay ishlay boshlaydi. 
Bu ham bitta loyiha bilan bir nechta oilani 
kambagʻallikdan chiqarish hamda eng asosiysi 
ularning qayta kambagʻal oilalar safiga tushib 
qolishining oldini olishga xizmat qiladi. Zero, 
yangi Oʻzbekistonning bosh maqsadi aholi 
farovonligini oshirish, muammolardan xoli, baxtli 
yashashiga erishishdir.

TOSHKENT FORUMI: 
BOJXONA tizimiNING 

YANGI BOSQICHI VA YUKSAK E’TIROFI

Bugungi shiddat bilan 
oʻzgarayotgan dunyoda davlatlar 
oʻrtasidagi chegaralar faqat 
geografik tushuncha emas. 
Ular xalqaro savdo, iqtisodiy 
manfaatlar, jamoatchilik 
xavfsizligi, transmilliy jinoyatchilik 
va global hamkorlik kabi oʻta 
muhim jarayonlar kesishadigan 
nuqtaga aylanmoqda.

KAMBAG‘ALLIK DARAJASINI tushirishning   
samarali mexanizmiKeyingi yillarda mamlakatimiz aholisini munosib ish oʻrni bilan 

taʼminlash, daromadini oshirish, turmush sharoitini yaxshilashga 
qaratilgan qator amaliy ishlar qilindi. Jumladan, kambagʻallikka qarshi 
kurash davlat siyosati darajasiga olib chiqilib, umummilliy harakatga 
aylandi. Bularning barchasi har bir inson, ayniqsa, yoshlar va xotin-
qizlarning oʻz salohiyatini toʻliq namoyon etishi hamda daromadini 
oshirishi uchun shart-sharoit yaratish va imkoniyatlarini kengaytirishga 
xizmat qilmoqda.

Jadal oʻzgarayotgan dunyoda iqtisodiyot uchun tezkor, tadbirkor uchun 
qulay va jamiyat uchun ishonchli bojxona tizimini barpo etishda Toshkent 

forumi alohida ahamiyat kasb etadi. YANGI O‘ZBEKISTON

Azimjon HUSANOV, 
Kasbiy taʼlim agentligi 

direktori

yangi Oʻzbekistondagi islohotlar markaziga inson omili va intellektual salohiyatini yuksaltirish vazifasi qoʻyildi. 
Mazkur jarayonda kasbiy taʼlim tizimini xalqaro andozalar darajasiga olib chiqish hamda ichki va tashqi mehnat 

bozori ehtiyojlariga toʻliq sinxronlashtirish davlat siyosatining eng muhim yoʻnalishlaridan.

2026-yil 17-sentabr, 192-son

Tahlillarga koʻra, yiliga bir trilliontacha 
yelim xalta chiqitga chiqariladi. Iqlimga 
qarab 100 yildan 500 yilgacha saqlanadigan 
bu chiqindini sanʼat asariga aylantirish 
Madinaning xayoliga qachon va qanday 
kelgani qiziq, albatta.

— Chiqindi poligonlarida yelim xaltalar 
uchib yurgani va oʻsha hududni qoplab 
olganini koʻramiz, — deydi hunarmand. — 
Ular shu darajada koʻpligidan xuddi yerga 
ekilgan-u, bir tekis unib chiqqanday taassurot 
uygʻotadi. Bu holatdan, nazarimda, yer nola 
qilayotganga oʻxshaydi. Yelim xaltalarni 
kashta ipi oʻrnida — V asrda Xitoyda 
yaratilgan qora kashtadagi soch tolasidek 
tasavvur qilib, amalda sinab koʻrdim. 
Bildimki, ular juda dagʻal va pishiq. Chindan 
ham yerga nihoyatda ogʻirlik qiladi. Shu 
maʼnoda, loyiha orqali tabiatni oz boʻlsa-
da zararli chiqindidan asrash mumkinligini 
tushundim.

Plastik ipdan tikilayotgan kashtalar asta-
sekin kiyimlarga ham koʻchib, bosh kiyim, 
chopon, poyabzallarda aks etyapti. Ayniqsa, 
koʻm-koʻk sidirgʻa matoli toʻnga oq plastik 
ip bilan tikilgan kashta — sakura guli katta 
koʻrgazmalarda xorijliklarni lol qoldiryapti. 
Bunday liboslardan kundalik turmushda 
ham bemalol foydalansa boʻladi. Kir yuvish 
mashinasida 30 daraja haroratda yuvish 

tavsiya etiladi. Faqat dazmollash mumkin 
emas, 15-20 santimetr uzoqda bugʻlab 
tekislash kifoya qiladi.

— Loyiham asosan ekologik 
madaniyatni oshirishga qaratilgan boʻlib, 
uni uy bekalari, xotin-qizlar, yoshlar 
oʻrtasida targʻib etishga harakat qilaman, 
— deydi hunarmand. — Oʻtgan yilgi 
loyihamda talabalar, uy bekalari va hatto 
nogironligi bor insonlar ham qatnashgandi. 
Bu yilgisini esa faqat koʻzi ojizlar bilan 
oʻtkazishga qaror qildim.

Madina Isʼhoqova kashtachilik haqida 
kitob yozgan. Uning “Kashta: tabiat va 
ekologiya uygʻunligi” nomli birinchi 
risolasi ekologik madaniyatni oshirish, 
qayta ishlash amaliyotini ommalashtirish 
va milliy hunarmandchilikni zamonaviy 
ekologik qadriyatlar bilan uygʻunlashtirish 
targʻibotiga bagʻishlangan. Ikkinchi kitobi 
esa “Barmoqlar izidan: tabiatni kashta bilan 
koʻraman” nomli boʻlib, koʻzi ojizlar uchun 
brayl alifbosida chop ettirildi. Unda milliy 
kashtachilik sanʼatining nozik jihatlari 
va boy anʼanalari aks etgan. Shuningdek, 
kashta tikishning oʻziga xos usullari, naqsh 
va bezaklarning mazmun-mohiyati ochib 
berilgan. Hozircha juda kam nusxada 

Aynan shu bois, yangi Oʻzbekistondagi 
islohotlar markaziga inson omili va intellektual 
salohiyatini yuksaltirish vazifasi qoʻyildi. 
Mazkur jarayonda kasbiy taʼlim tizimini xalqaro 
andozalar darajasiga olib chiqish hamda ichki 
va tashqi mehnat bozori ehtiyojlariga toʻliq 
sinxronlashtirish davlat siyosatining eng muhim 
yoʻnalishlaridan. Bu borada Janubiy Koreya bilan 
kasbiy taʼlim sohasida shakllanayotgan va izchil 
rivojlanayotgan strategik sheriklik alohida model 
sifatida namoyon boʻlmoqda.

Mazkur hamkorlik shunchaki xalqaro aloqa 
yoki rasmiy tashriflar majmui emas. Tajriba 
almashishdan aniq amaliy natijaga, amaliy 
memorandumlardan real ishlab chiqarishga 
yoʻnaltirilgan taʼlim dasturlariga, mahalliy 
auditoriyadan global mehnat bozoriga olib 
chiqadigan tizimli hamkorlik modelidir.

Soʻnggi yillardagi faol, ochiq va pragmatik 
tashqi siyosat tufayli Oʻzbekistonning Janubiy 
Koreya bilan munosabatlari sifat jihatdan butunlay 
yangi, strategik sheriklik darajasiga koʻtarildi. 
Bugun ikki davlat oʻrtasidagi aloqalar nafaqat 
siyosiy va iqtisodiy sohalarni, balki investitsiya, 
innovatsiya va raqamli taʼlim infratuzilmasini 
toʻlaqonli qamrab olgan. Kasbiy taʼlim tizimi 
ushbu oliy darajadagi ishonchli munosabatlarning 
eng samarali yoʻnalishlaridan biriga aylandi. Bu 
bejiz emas. Zero, Janubiy Koreyaning professional 
taʼlim va kadrlar tayyorlash modeli dunyoda 
sanoat rivojlanishi hamda iqtisodiy yuksalishni 
taʼminlaydigan eng muvaffaqiyatli etalonlardan 
biri sifatida tan olingan.

Bugun milliy taraqqiyotning yangi ufqlarini 
koʻzlayotgan Oʻzbekiston ham aynan inson kapitali 
va innovatsiyalarga tayanadigan rivojlanish yoʻlini 
tanladi. Shu nuqtayi nazardan, Janubiy Koreya 
biz uchun nafaqat ilgʻor metodikalar manbai, 
balki zamonaviy iqtisodiyot uchun mukammal 
kasbiy taʼlim modelini shakllantirishda eng 
ishonchli va vaqt sinovidan oʻtgan strategik 
sherikdir. Maqsadimiz — Koreya tajribasini 
milliy xususiyatlarimiz, mehnat bozorimiz 
va xalqimizning intellektual salohiyati bilan 
uygʻunlashtirgan holda Oʻzbekistonning iqtisodiy 
va kasbiy rivojlanish modelini yaratishdan iborat.

Raqamlar dinamikasi
Har qanday taʼlim konsepsiyasi 

yoki islohotning haqiqiy qiymati hamda 
yashovchanligi aniq statistik koʻrsatkichlar, 
oʻsish surʼati va ularning zamiridagi real 
natijalarda namoyon boʻladi. Bu borada Kasbiy 
taʼlim agentligi tomonidan qilinayotgan tizimli 

KASHTACHILIK HAQIDA 
BRAYL ALIFBOSIDAGI 

kitob
hunar o‘rgatish va ekologik madaniyatni 

oshirishga xizmat qilyapti

Yosh kashtadoʻz Madina 
Isʼhoqova haqida soʻz borar ekan, 
uning xayrli loyihasi haqida gap 
ochishdan avval Oʻzbekistonda 
ilk bor yelim xaltalardan 
kashta tikishga asos solganini 
alohida taʼkidlash joiz. Bunday 
yondashuv dunyo tajribasida 
hali kuzatilmagan. Uni nafaqat 
yurtimizdagi, balki dunyo 
miqyosidagi “yashil” tashabbus 
egasi desak, ham yanglishmaymiz. 
Zero, hunarmand plastik iplardan 
yasayotgan qimmatbaho sumkalar, 
gilamlar va boshqa kashtachilik 
namunalari mashhur qidiruv 
tizimi orqali ham topilmadi. Ushbu ekologik-badiiy innovatsion loyiha 
Janubiy Koreyaning nomdor KOICA tashkiloti nazariga tushdi.

nashr qilingan kitobni ehtiyojga koʻra 
qoʻshimcha chop ettirish koʻzda tutilyapti. 
Qolaversa, brayl yozuvida kitob bosish 
ham oson emas. Dunyoda bunday kitoblar 
besh foizni ham tashkil etmaydi. Sababi, 
buning uchun maxsus qogʻoz va uskunalar 
talab qilinadi. Xarajati katta.

Imkoniyati cheklanganlarga 
kashtachilikni oʻrgatishdek ezgu ishda 
hunarmandga brayl yozuvidagi maxsus 
qoʻllanma katta yordam beryapti. 
Madinaning aytishicha, oʻrganuvchilar 
kashta ipini emas, plastik iplarni tanlayapti. 
Zero, tikishni oʻrganishda bu ularga 
qulay. Dastlab 25 shogird oʻquv kursini 
tamomlagach, keyingi oyda yana 25 nafar 
— ikki oyda jami 50 nafar koʻzi ojizga hunar 
oʻrgatiladi. Kashtadoʻz shu orqali ularning 
ekologik madaniyatini ham boyitishni 
maqsad qilgan. Hozir faqat plastikdan 
turli kashtachilik namunalarini tikayotgan 
loyiha ishtirokchilari kurs yakunida 
haqiqiy sanʼat asarlarini tayyorlaydi. 
Gʻoya muallifining asosiy maqsadi bu bilan 
yakun topmaydi. Shogirdlarning ijodiy 
ishlari xalqaro koʻrgazma va yarmarkaga 
qoʻyiladi. Sotilgan mahsulotlardan tushgan 
daromad esa toʻlaligicha egalariga beriladi.

— Kashtachilik juda qiziqarli mashgʻulot 
ekan, — deydi Asolat Solihova. — Avvaliga 
qanaqa boʻlarkan, qoʻlimdan kelarmikan 
deb oʻylagandim. Inson qilgan ishni 
inson qiladi deganlari rost ekan. Hozir 
bemalol kashta tika olaman. Madina opa 
bizga qulaylik yaratish uchun rassomlar 
ishlatadigan planshetda ishlashni oʻylab 
topdi. Bigiz orqali teshikchalar ochib berdi. 
Biz oʻsha teshikchalarni ushlab, his qilib, 
bemalol sanʼat asarlarini tayyorlay olyapmiz. 
Masalan, kashtada juda chiroyli atirgulni 
tasvirladim. Bunga taxminan 3 hafta ketdi.

Bu bir shogirdning dilidagi samimiy 
soʻzlari. Hunarmandning poytaxtimiz 
markazidagi Navroʻz istirohat bogʻida 
joylashgan ustaxonasida koʻplab shogirdlari 
bilan suhbatlashdik. Har bir oʻrganuvchi 
tabiatga oʻzgacha mehr bilan qaraydi. Avval 
hech qanday ahamiyatga ega boʻlmagan 
yelim xaltalarning turfa koʻrinishi endi 
koʻngillarni quvontiradi. Chiqindi oʻlaroq har 
yerda yotgan xomashyo sanʼat asari boʻlib 
koʻrinadi.

Bugun mamlakatimiz boʻylab 500 
dan ziyod hunarmand kashtachilik bilan 
shugʻullanib, uni yoshlarga oʻrgatib kelyapti. 
Madina Isʼhoqova ham bu hunarni buvisidan 
oʻzlashtirgan. Bolalikdagi qiziqish bir 
umrlik yumushiga aylanishi haqida oʻylab 
ham koʻrmagan. Ayni paytda “Kashtadoʻz” 
brendi asoschisi, kreativ gʻoyalar egasi, 
ekofaol kashtadoʻz qiz xalqaro va mahalliy 
tashkilotlarning 3 karra granti sohibi. Bu 
kelajakdagi salmoqli yutuqlarning debochasi, 
albatta.

Munojat MOʻMINOVA,
“Yangi Oʻzbekiston” muxbiri

ishlar diqqatga sazovor. Gap shundaki, agentlik 
tomonidan Koreya Respublikasining 10 dan 
ortiq nufuzli taʼlim tashkiloti va yetakchi 
universitetlari bilan faol muzokaralar oʻtkazildi. 
Ularning 4 tasi bilan toʻgʻridan toʻgʻri, amaliy 
hamkorlik mexanizmlari yoʻlga qoʻyilib, 
texnikumlarimiz bilan integratsiyalashgan 
qoʻshma taʼlim tizimi ishlab chiqildi. Ushbu 
hamkorlik shunchaki nazariy almashinuv 
emas, balki har bir oʻquv kursi uchun 
metodik muvofiqlikni taʼminlashga qaratilgan 
kompleks chora-tadbirlar majmuidir.

Atigi bir yilda kasbiy taʼlim tizimida 
barqaror oʻsish kuzatildi. 2025/2026-oʻquv 
yilida xalqaro dasturlarga qamrab olingan 
Koreya oliy taʼlim muassasasi atigi bittani 
tashkil etgan boʻlsa, 2026/2027-oʻquv yiliga 
kelib, ular soni 4 taga yetdi. Xuddi shunday: 
xalqaro dasturlar joriy etilgan mahalliy 
texnikumlarimiz soni ham 2 tadan 13 taga yetib, 
qariyb 6,5 barobar oʻsish kuzatildi.

Xalqaro dasturlar boʻyicha tahsil olayotgan 
oʻquvchilar qamrovi 90 nafardan birdan 
390 nafarga koʻtarilib, 4,3 barobar ortdi. 
Keltirilayotgan fakt va raqamlar islohotlarning 

hayotdagi ifodasidir. Jiddiy eʼtibor qaratiladigan 
jihat shundaki, qamrov kengayishi sifat 
koʻrsatkichlari pasayishiga olib kelmadi. 
Aksincha, har bir guruhga biriktirilgan metodik 
resurslar hajmi mutanosib ravishda oshirildi. Bu 
strategik barqarorlikning yorqin namunasi.

“Taʼlim — xalqaro tajriba — 
malaka — munosib ish oʻrni” 

integral zanjiri
Bugun biz kasbiy taʼlim oldiga mutlaqo yangi 

konseptual vazifani qoʻydik: taʼlim faqat diplom 
berish bilan yakunlanmasligi kerak. Hozir Janubiy 
Koreyadagi hamkorlar bilan birgalikda “Taʼlim 
— xalqaro tajriba — yuqori malaka — munosib 
ish oʻrni imkoniyatlarini kengaytirish” konseptual 
zanjiri hayotga keng tatbiq etilmoqda. Ushbu 
model taʼlimga qadam qoʻygan birinchi kunidanoq 
oʻquvchining kelgusi kasbiy trayektoriyasini aniq 
belgilash imkonini beradi.

Ushbu zanjirning mustahkam tayanchi sifatida 
texnikumlarimizda taʼlimning moslashuvchan, 
xalqaro darajadagi transchegaraviy formatlari — 

“2+1”, “1+2” va “1+1” qoʻshma dasturlari joriy 
etildi. Ushbu innovatsion modellar amaliyotda 
qator tizimli algoritmlar asosida ishlaydi.

2+1 modeli. Oʻquvchi dastlabki 2 yilda 
Oʻzbekistondagi texnikumda Koreya standartlari 
asosida intensiv nazariy va amaliy bilim oladi. 
Taʼlimning soʻnggi — uchinchi yilini esa Janubiy 
Koreya kollejlarida oʻqib, ishlab chiqarish 
korxonalarida amaliyot oʻtab yakunlaydi. Bu 
model oʻquvchiga ishlab chiqarish muhitiga 
bosqichma-bosqich integratsiyalashish imkonini 
beradi.

1+2 modeli. Oʻquvchi 1 yil yurtimizda 
til va bazaviy kasbiy fanlarni oʻzlashtiradi. 
Keyingi 2 yilda esa Koreya taʼlim muassasasida 
chuqurlashtirilgan professional kasbiy taʼlim 
tizimiga integratsiyalashadi. Bu model xorijiy til 
muhitida kasbiy malakani toʻliq shakllantirishga 
xizmat qiladi.

1+1 qoʻshma dasturi. Har ikki davlat 
taʼlim muassasalarining oʻquv rejalari toʻliq 
sinxronlashtirilgan holda 1 yil mahalliy 
texnikumda va 1 yil Koreya kollejida akademik 
almashinuv hamda kreditlarni tan olish shartlari 
asosida tashkil etiladi. Bu oʻquvchilar uchun 

minimal vaqtda maksimal xalqaro tajriba orttirish 
formulasidir.

Eng muhim yutugʻimiz shundaki, ushbu 
dasturlarni muvaffaqiyatli tamomlagan 
bitiruvchilar Oʻzbekistonning davlat namunasidagi 
diplomi bilan bir qatorda, Janubiy Koreyada va 
dunyo miqyosida tegishli doiralarda tan olinadigan 
kasbiy sertifikatlarni qoʻlga kiritadi. Bu esa ularga 
sheriklik shartnomalari shartlariga muvofiq, 
Koreyaning nufuzli universitetlarida bakalavriat 
bosqichini, agar belgilangan til talabi va kreditlarni 
tan olish shartlari bajarilsa, toʻgʻridan toʻgʻri 
3-kursdan davom ettirish yoki oʻz mutaxassisligi 
boʻyicha yirik korporatsiyalarda ishga joylashish 
huquqini beradi.

Bugun kasbiy taʼlim transformatsiyasining 
asosiy drayverlari sifatida Janubiy Koreyaning 
4 ta eng nufuzli va yuqori reytingli oliy taʼlim 
muassasasi bilan maqsadli loyihalar amalga 
oshirilyapti.

Kadrlar salohiyati va 
innovatsion pedagogik tarkib 

transformatsiyasi
Eng zamonaviy infratuzilma yoki 

laboratoriyalar qurilgan taqdirda ham, 
agar oʻqituvchi metodikasi yangilanmasa, 
kutilganidek oʻsish va rivojlanishga erishib 
boʻlmaydi. Aynan mana shu tahliliy qarash 
Janubiy Koreya bilan hamkorligimizning 
eng muhim yoʻnalishini belgilab berdi. 
Islohotni, avvalo, pedagoglarning malakasi va 
kompetensiyasini yangilashdan boshladik. Bu 
borada birgalikda amalga oshirilayotgan LUPIC 
loyihasi tizim poydevorini mustahkamlashga 
xizmat qilmoqda. Mazkur loyiha doirasida 
tashkil etilgan Xalqaro taʼlim forumi va “Aqlli” 
ishlab chiqarish innovatsiyalari maxsus ilmiy-
amaliy seminari milliy pedagoglarimiz uchun 
yangi metodik tajriba maktabi boʻldi.

Shuningdek, joriy yilning oʻzida 17 nafar 
mahalliy pedagog hamda boshqaruv xodimlarimiz 
Janubiy Koreyada maqsadli stajirovkada boʻlib, 
malaka oshirib qaytdi.

Xorijiy til va mehnat bozori 
integratsiyasi:

ekspertlar ishtiroki
Xalqaro darajaga chiqish jarayoni faqat chet 

elga borish bilan cheklanmaydi. Haqiqiy taʼlim 
muhiti texnikumning ichida yaratilishi lozim. 
Shundan kelib chiqib, koreyalik mutaxassis va 
professorlarni Oʻzbekiston kasbiy taʼlim tizimiga 
bevosita jalb etish mexanizmi tizimli yoʻlga 
qoʻyildi. Bu yondashuv oʻquvchilarimizga oʻquv 
muassasasidan chiqmagan holda xalqaro taʼlim 
standartlarini his qilish imkonini beradi.

2026-yilda koreyalik 15 mutaxassis va 
professor uzoq muddatli faoliyat yuritish uchun 
yurtimiz texnikumlariga taklif etildi. Ayni paytda 
ulardan 3 nafari texnikumlarimizda koreys tilini 
oʻrgatish va oʻquvchilarni TOPIK sertifikatlariga 
tayyorlash boʻyicha intensiv darslarni oʻtmoqda. 
Yana 12 nafar muhandis va maxsus fanlar boʻyicha 
ekspert yaqin oylarda taʼlim va amaliyot jarayoniga 
toʻliq qoʻshiladi. Ekspertlarning jalb etilishi oʻquv 
dasturlarining xalqaro auditini ham taʼminlaydi. 
Buning ahamiyati shundaki, yoshlarimiz chet tilini 
bevosita til egalaridan oʻrganadi. Eng asosiysi, bu 
jarayonda faqat til emas, balki Koreya taraqqiyot 
modelining asosi boʻlgan tezkorlik va yuqori 
sifat tamoyillari, yuksak korporativ madaniyat, 
texnologik intizom va mehnat etikasi elementlari 
oʻquvchilarimizning dunyoqarashiga singdiriladi. 
Bu esa ularning nafaqat texnik, balki profes
sional jihatdan ham global miqyosda raqobatlasha 
oladigan mutaxassis sifatida shakllanishiga xizmat 
qiladi.

Ertangi kun iqtisodiyoti:
zamonaviy kasblar va 
strategik maqsadlar

Boshqaruv strategiyasi nuqtayi nazaridan 
bizni bugungi koʻrsatkichlardan koʻra koʻproq 
yaqin kelajakda kutilayotgan istiqbollar 
qiziqtiradi. Bugun tayyorlayotgan kadrlarimiz 
kelajakda, aytaylik, 2030-yilda mehnat bozoriga 
kirib borganda yuqori malakali mutaxassis boʻlishi 
shart. Raqamlashtirish jarayoni anʼanaviy kasblar 
sunʼiy intellekt va avtomatlashtirilgan tizimlar 
taʼsirida tubdan oʻzgarayotganini koʻrsatadi. Shu 
sababli biz yoʻnalishlarni “kelajak kasblari” degan 
umumiy tushunchada emas, balki texnologiyalar 
taʼsirida transformasiyaga uchragan zamonaviy 
kasblar sifatida berishni maqsadga muvofiq deb 
bildik.

Aynan ushbu maqsadni amalga oshirish 
uchun shu yil 27-iyuldan 1-avgustgacha Janubiy 
Koreyaga Kasbiy taʼlim agentligining yuqori 
darajadagi rasmiy xizmat safari tashkil etildi. 
Ushbu safar yakunlari boʻyicha kasbiy taʼlim 
tizimimizga innovatsion, mehnat bozorida talab 
yuqori boʻlgan yoʻnalishlarni olib kirish boʻyicha 
kelishuvlarga erishildi. Aviatsiya va global xizmat 
koʻrsatish, dronlar texnologiyasi va aerokosmik, 
urbanizatsiya va infratuzilma muhandisligi, 
raqamli va “yashil iqtisodiyot” yoʻnalishlari shular 
jumlasidan.

Global iqtisodiy jarayonlar kuzatuvi 
dunyodagi tizimli iqtisodiy yuksalish va 
texnologik taraqqiyot sifati dastlab maktab 
partalaridan, zamonaviy ustaxonalar hamda sifatli 
kasbiy taʼlim tizimidan boshlanishini koʻrsatadi. 
Taʼlim taraqqiyoti maqsadli sanoat siyosati bilan 
uygʻunlashgandagina mamlakatning barqaror 
iqtisodiy oʻsishini taʼminlaydi. Janubiy Koreya 
tajribasi buning yaqqol va jonli namunasidir.

Bugun yangi Oʻzbekiston ham aynan mana 
shu eng toʻgʻri va strategik yoʻlni — inson 
kapitali va taʼlim sifatiga investitsiya kiritish 
yoʻlini tanladi. Kasbiy taʼlim tizimida boshlangan 
keng koʻlamli islohotlar hamda Janubiy Koreya 
bilan mustahkamlanib borayotgan strategik 
sheriklik modellari oddiy tarmoq loyihalari 
emas. Bu minglab oʻzbek yoshlarining hayoti va 
professional faoliyatini tizimli oʻzgartiradigan, 
yurtimizda yangi malakali mutaxassislar 
qatlamini vujudga keltiradigan hamda iqtisodiyot 
raqobatbardoshligini taʼminlaydigan jarayon.

Oʻzbek yigit-qizlari mehnat bozorida eng 
talab yuqori mutaxassislarga aylanishi zarur. 
Koreya bilan qurilayotgan kasbiy taʼlimdagi 
strategik sheriklik shunga poydevor boʻlib xizmat 
qiladi, albatta.

TEXNIKUMLARDA ZAMONAVIY KASBLAR
Janubiy Koreya bilan aloqalar 

yangi imkoniyatlarni yuzaga chiqaradi

Bugungi shiddatli globallashuv va toʻrtinchi 
sanoat inqilobi davrida davlatlarning xalqaro 
maydondagi qudrati inson kapitali sifati va 
milliy taʼlim tizimi moslashuvchanligi bilan 
belgilanmoqda. Zamonaviy global iqtisodiyot 
shunchaki nazariy bilimli emas, balki 
sunʼiy intellekt va raqamli texnologiyalarni 
mukammal oʻzlashtirgan, mustaqil tahlil 
qiladigan, xalqaro standartlarga mos 
transmilliy mutaxassislarni talab qiladi. Sanoat 
tarmoqlarining avtomatlashuvi mehnat bozori 
arxitekturasini tubdan oʻzgartirib yubordi. 
Bu esa kasbiy taʼlim muassasalari zimmasiga 
tezkor transformatsiya majburiyatini yuklaydi.

Bugun har bir yurtdoshimga, zamondoshimga aytar soʻzim bor: keling, mana 
shunday buyuk ajdodlarning vorisi ekanimizdan faxrlanish bilan birga bizga 

berilgan tinchlik, farovonlik va ilm neʼmatining ham 
qadriga yetaylik.

2026-yil 17-sentabr, 192-son

Shukuh

Shukrona

Tabarruk onaxon yashayotgan hovli 
darvozasidan ichkariga kirar ekanmiz, 
ishkomda marjondek osilib pishgan uzumlar 
boshimizga tegay-tegay deydi. Oq roʻmol 
tashlab olgan Iboxon aya esa farzandlari, 
nabiralari va mahalladoshlari davrasida tetik 
oʻtiribdi. Onaxonning qadoq kaftlari va 
yuziga chuqur singib ketgan ajinlar hayot 
yoʻllaridan soʻzlab turgandek.

Aya Katta Fargʻona kanalini qazish va 
yangi yerlarni oʻzlashtirishda faol ishtirok 
etgan. Turmushning koʻplab mashaqqatlarini 
boshdan kechirganiga qaramay, toʻrt farzandni 
oq yuvib, oq tarab, elga munosib insonlar 
etib kamolga yetkazdi. Bugun 16 nevara, 36 
chevara hamda oʻnlab evaralarning suyukli 

Toshlarga koʻchgan sakinat

Ijodkor ahlining hayoti yoʻllarda oʻtadi. 
Kasb taqozosi bilan yurtimizning juda koʻp 
goʻshalarini kezganman, ne-ne muhtasham 
obidalar, koʻkka boʻy choʻzgan baland 
minoralarni koʻrganman. Ammo Samarqanddan 
chiqib, Payariq tumanidagi Xartang qishlogʻi 
tomon yurar ekanman, mashinam oynasidan 
kirayotgan shabada dimogʻimga mutlaqo 
boshqacha iforni olib keldi. Bu ilmning, 
iymonning va xokisorlikning boʻyi edi.

2026-yil Ramazon oyida muhtasham 
qiyofada ochilgan Imom Buxoriy majmuasi 
ostonasidan hatlab oʻtishim bilan ichimdagi 
“rasmiy jurnalist” birdan sukut saqladi-yu, 
oʻrnini oddiy moʻmin, bir oʻzbek ziyolisining 
hayrati va hayajoni egalladi.

Biz bu yerga kelganda nimani kutgan edik 
va aslida nimani topdik? Koʻpchilik shunchaki 
kengaytirilgan masjid yoki chiroyli ziyoratgoh 
koʻrishni kutgan boʻlishi mumkin. Ammo 
meʼmorchilikning ushbu ulugʻvor durdonasi 

merosini oʻrganmoqda. Bu bizga ilm va ixlos 
yoʻlidagi hech bir amal beiz ketmasligini 
koʻrsatadi. Yangilangan majmuaning har bir 
marmar toshi bizni sabr va mehnat ortidagi 
mukofotga ishonishga, Yaratganning ushbu 
kunlariga shukrona aytishga undaydi.

Oddiylikdagi buyuklik

Qurilish jarayoni bir necha yil davom 
etdi. Shu yillar davomida bir haqiqatga guvoh 
boʻldik: davlatimiz rahbari Samarqandga har 
gal tashrif buyurganida, albatta, Xartangga — 
Imom Buxoriy majmuasiga kiradi.

Meni jurnalist, inson sifatida eng qattiq 
taʼsirlantirgan, koʻzimga yosh qalqitgan jihat 
boshqa narsa boʻldi. Prezidentimiz qurilish 
maydoniga kelganida faqat chizmalarga 
qaramadi. Atrofdagi mahallalarda yashovchi 
oddiy odamlar, xonadon egalari bilan, 
qoʻllari qadoq gʻisht teruvchi ustalar, yogʻoch 
oʻymakorlari bilan soatlab samimiy suhbat 
qurdi. Ularning hol-ahvolini, bola-chaqasining 
sogʻligʻini soʻradi.

Hatto ishonish qiyin boʻlgan bir voqeani 
aytib berishdi: Prezidentimiz quruvchilarning 
yotoqxonasi, yashash sharoiti va eng muhimi 
— kundalik yeydigan osh-ovqatigacha 
surishtirgan. Ustalarimiz nima yeyapti? Ovqati 
toʻyimlimi, goʻshti joyidami? Ular uyidan 
uzoqda mehnat qilyapti, ularga hamma sharoitni 
qilib beringlar deb kuyingan ekan.

Qanchalar bagʻrikenglik! Dunyoda davlat 
rahbari koʻp, lekin ulkan global muammolar, 
xalqaro siyosat qaynab turgan bir paytda 
qurilishdagi oddiy ishchining issiq-sovugʻi va 
qozonidagi ovqatigacha surishtiradigan davlat 
rahbarini topish juda qiyin. Mana shu mehr, 
mana shu oddiylik va bagʻrikenglik Imom 
Buxoriy bobomiz butun umr kitoblariga bitgan 
oʻsha oliyjanob musulmon ahli xulqining 
amaldagi ifodasi emasmi?!

Ustunlar shiviri 
va ijodkor qalbi

Majmuaning ayvon qismiga qadam 
bosganimda yuqoriga tikilib, beixtiyor 

toʻxtab qoldim. Yogʻoch oʻymakorligining 
oliy namunasi boʻlgan 154 ustun xuddi tirik 
daraxtlardek saf tortib turibdi. Bu ustunlar 
shunchaki binoni ushlab turgan tirgaklar 
emas, balki har birida yurtimizning uzoq-uzoq 
qishloqlaridan kelgan ustalarning mehnati, qalb 
qoʻri va duolari yashiringan.

Bu ustunlarga qarab turib, oʻzlikni anglash 
naqadar muhimligini tushunamiz. Biz kimning 
avlodlarimiz? Biz faqat boy tarixga ega emas, 
balki oʻsha tarixni bugun ham davom ettirishga 
qodir, qoʻligul millatmiz! Ayvon ostidagi 
ustunlar oralab yurganingizda mayin esayotgan 
shamol yogʻochlarning iforini dimogʻingizga 
olib keladi. Shunda qalbingizdan bir tuygʻu 
oʻtadi: “Allohim, bizga oʻz ota-bobolarimizning 
sanʼatini, iymonini va madaniyatini mana 
shunday goʻzal shaklda tiklash baxtini 
berganing uchun Oʻzingga hamdlar boʻlsin!”.

Biz kutmagan moʻjiza

Yangi majmuaning men uchun eng 
kutilmagan va hayratlanarli maskanlaridan 
biri Imom Buxoriy hayoti va ilmiy merosiga 
bagʻishlangan innovatsion muzey boʻldi. Ushbu 
muzey 9 ta tematik pavilyondan iborat boʻlib, 
u yerda eng ilgʻor axborot texnologiyalari va 
raqamli tizimlar oʻrnatilgan.

Muzey ichiga kirar ekansiz, shunchaki 
qadimiy eksponatlarni koʻrmaysiz, balki VII-
IX asrlar muhitiga, hadis ilmining shakllanish 
jarayoniga sayohat qilasiz. Ekranlarda Imom 
Buxoriyning tugʻilgan joyi, Makka, Madina, 
Bagʻdod, Basra va Kufa shaharlariga ilmiy 
safarlari xaritasi jonlanadi. Qurʼoni karimda 
ismi zikr etilgan paygʻambarlar tarixi, 
Paygʻambarimiz Muhammad alayhissalomning 
shajaralari vizual shaklda namoyish etiladi.

Koʻpchilik din va fanni, iymon va 
texnologiyani bir-biriga qarama-qarshi 
deb oʻylaydi. Ammo ushbu innovatsion 
muzey zamonaviy texnologiyalar iymonga, 
ilmga va maʼrifatga qanday goʻzal xizmat 
qilishi mumkinligini koʻrsatib berdi. Biz 

farzandlarimizni telefon va gadjetlardan 
chalgʻitolmay xunob boʻlayotgan bir davrda 
ushbu muzey texnologiya orqali oʻgʻil-
qizlarimizning qalbiga Imom Buxoriy merosini 
singdirish mumkin ekan. Bu qanday katta 
neʼmat va qanday buyuk shukrona sababidir!

Tarix adolati

Imom Buxoriy majmuasining yangilanishi 
bizga yana bir katta darsni beradi. Islom olamida 
Qurʼondan keyingi eng ishonchli manba deb 
tan olingan “Sahihi Buxoriy” kitobi mana shu 
zaminda tugʻilgan. Ammo yaqin tariximizda — 
shoʻrolar davrida bu kitoblarni oʻqish, saqlash 
taqiqlangani, bobomizning qabri qarovsiz va 
unutilgan bir ahvolda boʻlganini katta avlod, 
ota-onalarimiz yaxshi eslaydi.

Davlatimiz rahbari Prezidentlik 
faoliyatining ilk kunlaridanoq aynan mana 
shu maʼnaviy adolatni tiklashga kirishdi. Bu 
shunchaki qurilish emas, balki millatning 
yoʻqolgan qalbini va tarixiy xotirasini oʻz 
egasiga qaytarish loyihasi edi. Bugun majmua 
huzurida nafaqat ziyoratgoh, balki Imom 
Buxoriy xalqaro ilmiy-tadqiqot markazi, Hadis 
ilmi maktabi faoliyat yuritmoqda. Bu yerdan 
dunyo darajasidagi olimlar yetishib chiqmoqda. 
Tarixning eng katta adolati shudir. Toshlar va 
binolar vaqt oʻtishi bilan yemirilishi mumkin, 
ammo haqiqiy ilm va maʼrifat umrbod yashaydi.

Koʻz yoshlarida aks etgan 
birdamlik

2026-yil Ramazon hayiti namozi 
ushbu yangi majmuada oʻzgacha ruhda 
ado etildi. Oʻzbekiston musulmonlari 
idorasi raisi, muftiy hazratlari boshchiligida 
mamlakatimizning barcha hududidan kelgan 
nuroniylar, ulamolar va oʻn minglab oddiy 
insonlar yangi masjid sahnida yelkama-yelka 
turib namoz oʻqidi.

Oʻsha kuni namozdan soʻng qilingan duo
lardan juda koʻpchilikning, jumladan, mening 
ham koʻzimga yosh keldi. Bu quvonch va 
shukrona yoshi edi. Chunki insonlar yangilangan 
majmuada faqat goʻzal meʼmorchilikni emas, 
balki millatning birdamligini, qalblarning 
yaqinligini his qildi.

Xartang qishlogʻidagi ushbu yangilangan 
obidadan ortga qaytar ekanman, mashinam 
oynasidan uzoqlashib borayotgan toʻrtta 
ulugʻvor minoraga qarab xayolga toldim. 
U yerda faqat yangi binolarni emas, balki 
millatimiz ruhiyatining yangilanishini, 
davlatimiz rahbarining xalqning maʼnaviy 
hayotiga va har bir oddiy inson taqdiriga 
cheksiz hurmati, asrlarga tatigulik jasoratini 
koʻrib qaytdim.

Bugun har bir yurtdoshimga, 
zamondoshimga aytar soʻzim bor: keling, 
mana shunday buyuk ajdodlarning vorisi 
ekanimizdan faxrlanish bilan birga bizga 
berilgan tinchlik, farovonlik va ilm neʼmatining 
ham qadriga yetaylik. Bobomiz Imom Buxoriy 
oʻz hayotini bagʻishlagan goʻzal xulq, toʻgʻrilik 
va ilm yoʻlidan yurish bizning u zotga va ushbu 
muqaddas zaminni tiklaganlarga boʻlgan eng 
katta minnatdorchiligimiz boʻladi.

buvisi, shuningdek, katta oilaning mehribon 
gʻamxoʻri va duogoʻyi.

— Menga koʻrsatilgan gʻamxoʻrlik, izzat-
ikrom va eʼtibordan juda xursand boʻldim. 
Goʻyo umrimga umr qoʻshildi, — deydi 
Iboxon ona. — Qiz bola palaxmon toshi ekan. 
Bu yerga Andijonning Shahrixonidan kelin 
boʻlib tushganman. Turmush oʻrtogʻim jamoa 
xoʻjaligi raisi boʻlgan, lekin hech kim menga 
“uyda oʻtiraver”, demagan. Bir burda non 
topish ilinjida tong saharlab bir qoʻlimizda 
bola, boshimizda belanchak koʻtarib dalaga 
chiqardik. Uyma-uy yurib mahalliy oʻgʻit 
yigʻar, soʻng uni olib chiqib, egatlarga 
sochardik. Brigadirning qamchisidan qon 
tomardi. Ikki-uch qutilab ipak qurti ham 

boqqanmiz. Shunda ham qornimiz nonga 
toʻymagan. U paytlari bolalar bogʻchasi 
yoʻq edi. Kun boʻyi daladagi tuproqqa 
qorishib ketgan bolalarimizni kechqurun 
faqat koʻzidan tanib olardik. Uyga qaytib esa 

yana oʻchoq boshiga yugurardik. U kunlarni 
eslasam, haligacha yuragim kuyib ketadi.

Asr bilan yuzlashgan onaxon bosib 
oʻtgan hayot yoʻli, oilasi va farzandlari 
kamoloti yoʻlida qilgan ishlari, shuningdek, 

halol mehnati bilan mahalladoshlari 
mehrini qozongan. Bugun bu xonadonga 
yoʻqlab keluvchilar yanada koʻpaygan. 
Iboxon ona ularning har birini alqab, duo 
qilish va xotiralari bilan oʻrtoqlashishdan 
charchamaydi.

— Turmush oʻrtogʻim Katta Fargʻona 
kanalini qazish ishlarida faol qatnashgan. 
Qurilish qishlogʻimizga yaqin joyda boʻlgani 
uchun hasharchilardan tez-tez xabar olib 
turardik. Mehnat juda ogʻir edi: erkaklar 
tuproq qazib berar, biz — ayollar uni qop 
va zambillarga solib, tepaga tashirdik. 
Baʼzan sanʼatkorlar kelib, hasharchilarga 
konsertlar qoʻyib berardi. Tamaraxonim, 
Mukarramaxonim va Usmon otalarni ilk 
bor oʻsha yerda koʻrganman, — deydi 
aya. — Kunlik paxta terimidan tashqari, 
koʻrak uzib, chuvib, kechasi tarozida tortib 
topshirardik. Xullas, boshimizdan koʻp 
qiyinchiliklar oʻtgan. Yaratganga shukr, 
bugungi tinchlik, toʻkin-sochinlik, farovonlik 
va emin-erkinlikka yetkazdi. Shu neʼmatlarni 
koʻrib, koʻzim quvnaydi, dilim yayraydi. 
Bu kunlarni koʻrsatganiga va yetkazganiga 
shukr! Biz koʻrgan oʻsha ogʻir kunlarni sizlar 
aslo koʻrmanglar.

Onaxon yashayotgan hovlidagi 
uzumzor va mevali bogʻlar goʻyo gul-
chamanga burkangandek. Kuz epkinida asta 
bosh chayqayotgan sadarayhonlarning xush 

ifori dimoqqa uriladi. Bularning barchasi 
oddiy va kamtarin bir oilada kundalik 
anʼanaga aylanib ketgan halol mehnat, 
oʻzaro hamjihatlik va shirinsuxanlik 
mahsuli ekanini dildan his qilasiz. Aynan 
shu qadriyatlar qutlugʻ yoshli onaxon 
yashayotgan bu xonadonga oʻzgacha fayzu 
baraka bagʻishlab turibdi.

— Onajonimning koʻp yillik mehnati 
qadrlanib, “Shuhrat” medali bilan 
taqdirlangani haqidagi xabarni eshitiboq 
quvonchdan uyda oʻtirolmay qoldim, — 
deydi qizi Hanifaxon Mirzayeva. — Bu 
yerga yetib kelsam, hovlimizda tumonat 
odam toʻplangan ekan. Tabrik va qutlovlar 
Fargʻonada tong otguncha davom etdi. Mana, 
endi har kuni mehmon kutyapmiz.

Iboxon momo ancha bardam, soʻzlari 
teran, maʼnoli, xotirasi esa hamon juda tiniq. 
Uzoq umr koʻrish siri haqida gap ketganda, 
agar halol mehnat qilsangiz, qalbingiz toza, 
feʼlingiz keng boʻlsa, umringiz ham ziyoda 
boʻladi deb javob beradi. Momo bugungi 
tinch-totuvlik va toʻkinlikka doimo shukrona 
keltirib yashashga barchani daʼvat etishdan 
aslo charchamaydi.

Rasuljon KAMOLOV,
“Yangi Oʻzbekiston” muxbiri

Sherzod Qoraboyev olgan surat.

YUZ BILAN YUZLASHIB...
Qoʻshtepa tumanining Qorajiyda qishlogʻidagi “Xalqobod” 

mahalla fuqarolar yigʻinida yuz bilan yuzlashib yashayotgan 
Iboxon Qosimova bugun koʻpchilikning eʼtibori va ardogʻida. 

Mamlakatimiz mustaqilligining 35 yillik bayrami arafasida 
Prezidentimiz farmoniga muvofiq, yuz yoshdan oshgan bir guruh 

piru badavlat otaxon va onaxonlar “Shuhrat” medali bilan 
taqdirlandi. Ular qatorida 102 yoshni qarshi olgan Iboxon ona 

Qosimova ham bor.

tuproqqa to‘kilgan nur

YANGI O‘ZBEKISTON

qarshisida turganda inson oʻz-oʻzidan kutmagan, 
faqat qalb koʻzi bilan ilgʻab olinadigan shunday 
samimiy haqiqatlarga duch kelar ekanki, bu 
haqda shukrona bilan yozmaslikning iloji yoʻq.

Asrlarga tatigulik mahobat

Raqamlar haqida gapirganda aql shoshadi: 
loyiha asosida majmua maydoni naqd 45 
gektarga kengaytirildi. Markazda 10 ming 
kishini bir vaqtning oʻzida bagʻriga oladigan 
ulkan masjid, balandligi 75 metr boʻlgan 4 ta 
ulugʻvor minora va milliy uslubda ishlangan 
154 ustunli muhtasham ayvon qad rostlabdi. 
Ilgari bu yer bir kunda arang 12 ming 
ziyoratchini qabul qilgan boʻlsa, bugun ushbu 
muqaddas qadamjoning quvvati 65 ming 
kishini tashkil etmoqda. Majmuaga yondosh 15 
gektar maydonda zamonaviy mehmonxonalar, 
oilaviy mehmon uylari va xizmat koʻrsatish 
shoxobchalari barpo etilgan.

Jurnalist sifatida men bu ulkan mahobat 
ortida, avvalo, Prezidentimizning yuksak milliy 
gʻururi, siyosiy irodasi va qatʼiyatini koʻrdim. 
Ushbu majmuani qayta qurish gʻoyasi ilk bor 
oʻrtaga tashlanganda koʻpchilik bunchalik keng 
koʻlamli, asrlarga tatigulik loyihani amalga 
oshirish mumkinligiga shubha bilan qaragan 
edi. Ammo davlatimiz rahbari shaxsan oʻzi 
qurilishning har bir bosqichini nazorat qilib, 
bu yer nafaqat ziyoratgoh, balki dunyo islom 
maʼrifatining eng katta markazi boʻlishi kerak 
deya qatʼiy talab qoʻydi. Prezidentimizning 
mana shu qatʼiyati va uzoqni koʻra bilish 
siyosati tufayli bugun Samarqand tuprogʻida 
millatimizning ming yillik yuzini yorugʻ 
qiladigan moʻjiza sodir boʻldi.

Muhaddislar sultoni boʻlmish Imom 
Buxoriy bobomiz oʻz davrida ilm izlab minglab 
chaqirim yoʻl bosgan. U zotning hayoti zahmat 
va mashaqqatdan iborat edi. Mana, oradan 
asrlar oʻtib, Yaratgan u zot yotgan tuproqni 
shunday ulugʻladi. Dunyoning toʻrt burchagidan 
kelgan moʻmin-musulmonlar hech qanday 
qiyinchiliksiz, shohona sharoitda bobomizning 


